
فەرموودەی پێغەمبەر

ڕوونکردنەوەی :

٣٠



نــووســــینی : ســـیروان كــاكـــە أحمــــد
دیزاینـی ناوەوە و بەرگ : زەردەشت کاوانی
چـــــــاپــی یــــــــەکــەم 1441ز- 2020ك

14* 21 سـم ، ٧٧ لاپەڕە
بابـــــــــەت : ئـــایینـی

لە بەرێوەبەرایەتی گشتی كتێبخانە گشتیەكان - هەرێمی كوردستان

 ژمارە سپاردنی ) ٨٩٨ ( ی ساڵی 201٨ پێدراوە

مافـی چـــاپ پــــارێــزراوە

فەرموودەی پێغەمبەر

ڕوونکردنەوەی :

٣٠



نووسینی

سیروان كاكە أحمد

٣٠
ڕوونکردنەوەی :

فەرموودەی پێغەمبەر



4

ڕوونکردنەوەی ٣٠ فەرموودەی پێغەمبەر

     ٱ ٻ ٻ ٻ

پێشــەكى

گرنگى دان بە وتەى هەر كەسێك، گرنگى دانە بە خودى ئەو كەسایەتیە، 

كە  ئەوانەى  وتەى  بڵاوكردنەوەى  بە  سەرقاڵن  كەسانێك  دەبینین،  زۆرجار 

ڕۆماننووسان،  شاعیران،  نووسەران،  فەیلەسووفان،  لە:  دەوێن،  خۆشیان 

عاریفان، تەنانەت كەسە ئاساییەكانى دەوروبەرى خۆیان... هتد.

دەبێ بزانین، ئێمەى مسوڵمان تەنیا یەك ڕابەرو خۆشەویست و گەورەو 

مامۆستاو پێشەنگمان هەیە، ئەگەر هەموو تەمەنى خۆمان تەرخان بكەین بۆ 

بڵاوكردنەوەو لەبەر كردنى فەرمایشتە زێڕینەكانى، كە هەر هەموویان وەك 

دوڕو مروارى و زێڕو گەوهەرو لوئلوئـ وان، هێشتا هیچ لە دەست نەهاتووین، 

بەرانبەر فەزڵ  و چاكە زۆر لە بن نەهاتووەكانى، صەڵات و سەلامى خواى 

لەسەر بێ.

ئێمە لەم كارەدا هەست بە ئارامیی، چارەنووس خێرى، پاداشت نەبڕاوەیی، 

سەربەرزى دونیاو، سەرفرازیی قیامەت دەكەین، چاوەڕوانین بە بڵاوكردنەوەى 

و  فیدایی  گیان  و  خۆشەویستى  لێى،  بین  نزیكتر  و  نزیك  فەرمایشتەكانى، 

ڕووح لەسەر دەستى خۆمانى بۆ دووپات بكەینەوە، بێگومان ئەویش هێندە 

ربِّ أعِني بفضْلِكَ... يا كريم

ئەهلى وەفاو قەناعەتە، بە كەمێكى زۆر كەم، لێمان ڕازى دەبێ، ئەو كەمە 

تێكۆشانەمان لێ قبووڵ دەكات إن شاءالله.

بەندە لەسەر داواى كۆمەڵێك لە دڵسۆزان و خەمخۆرانى ئەم دینە، هەڵسا 

بە ئامادە كردنى ئەم چەند لاپەڕە، كە پێم وایە هەمووى زێڕو گەوهەرە، چونكە 

. زۆربەى فەرمایشتى پێغەمبەرى سەروەرە

بە مەبەستى پێشبڕكێ و كۆشش تێدا كردنى، تا سەرەنجام لە ماوەى خەریك 

بوون لەگەڵ فەرمایشتەكانى پێغەمبەرى خۆشەویست ، بۆ ماوەیەك هەست 

بە نزیكى بكەین، هاوەڵان ئاسا هەست بە لە خزمەت بوونى بكەین.

  داواكارم لە خواى بە بەزەیی، ئێمە لەوانە بگێڕێ، كە خۆشەویست

تِي يَأتْوُنَ بَعْدِي يَوَدُّ أحََدُهُمْ لَوِ  لە بارەیانەوە فەرموویەتى: »إنَِّ أنُاَسَاً مِنْ أمَُّ

اشْتَىَ رُؤْيَتِي بأهْلِهِ ومالِهِ«)1(.

واتە: دڵنیابن كۆمەڵە خەڵكێك لە ئۆممەتەكەم، لە دواى من دێن، هەر 

یەكێكیان تەمەننا دەكات و خۆزگە دەخوازێ، هەموو خزم و كەس و ماڵ و 

سامانى بدات لە پێناو بینینى مندا.

ئنجا بێگومان لەبەر كردنى فەرموودەكانى پێغەمبەرى خوا و، پارێزگارى 

لێكردن و كار پێكردنى لە كردەوە هەرە گرنگ و، گەورەترینى عیبادەتەكانە، 

جگە لە فەڕزەكان، ئەو كەسەى فەرموودەیەكى پێغەمبەر  لەبەر دەكات و 

لە ماناكەى تێدەگات و لە نێو خەڵك بڵاوى دەكاتەوە، پێغەمبەر  دەربارەى 

غَهُ غَيْهُ«)2(،  ـرَ اللَّهُ امْرَأً سَمِعَ مِنَّا حَدِيثْاً، فَحَفِظَهُ حَتَّى يُبَلّـِ فەرموویەتى: »نضََّ

حَهُ الألباني. )1( أخرجه الحاكم: 2137، عَن أبي هريرة، وصحَّ

حَهُ شعيب الأرنؤوط. )2( أخرجه أحَْمَد: 16784، عَنْ زَيدِْ بنِْ ثاَبِتٍ، وصحَّ

واتە: خوا ڕووخسارو ڕەوشتى ئەو كەسە جوان بكات، گوێبیستى فەرموودەیەك 

دەبێ لە ئێمەوە، لەبەرى دەكات، )دەیپارێزێ( تا دەیگەینێ بە كەسانى دیكە.

لەم فەرموودە دوعا كردن هەیە، یان هەواڵدان هەیە لەلایەن پێغەمبەرى 

خواوە  دەربارەى حاڵى ئەو كەسەى هەوڵى پاراستن و بڵاو كردنەوەى 

فەرموودە دەدات. 

دیارە تێگەیشتن لە ئایین لە ڕێگەى تێگەیشتن لە قوڕئان و سوننەتەوە 

دەبێ، وە تێگەیشتن لە سوننەت لە ڕێى شڕۆڤەو شیكردنەوەى زانایان دەبێ، 

هەر كەس ئەمەى كرد، نیشانەى ئەوەیە خوا ویستى خێرى بۆى هەیە.

بێگومان لە خزمەت دابوونى قوڕئان، واتە: لە خزمەت دابوونى خواى بەرز، 

 ، پێغەمبەر  شیرینەكانى  فەرموودە  دابوونى  خزمەت  لە  شێوە  هەمان  بە 

واتە: لە خزمەت دابوونى پێغەمبەرى خوا ، كە هەمان ئەو سیفەتانەت پێ 

دەبەخشێ كە قوڕئان بە هاوەڵەكەى دەبەخشێ، لەبەر ئەوەى پێغەمبەرى 

قوڕئانێكى  هەڵسوكەوتەكانى  گشت  ڕەفتارو  گوفتارو  كردارو  لە    خوا 

بەرجەستە كراو بوو كە لەسەر زەوى دەڕۆیشت... پێشم وانیە هیچ كاتێك وەك 

ئێستا مسوڵمانان ئاوا موحتاجى ئەوە بووبن، جارێكى دى بچنەوە قوتابخانەى 

پێغەمبەرى خوا ، وەك قوتابیەك لە خزمەتیدا لەسەر چۆك دابنیشن و، گوێ 

لە فەرمایشتە موباڕەكەكانى ڕابگرن و، لەبەرى بكەن و، تێی بگەن و، كارى پێ 

بكەن و، خۆیانى پێ بڕازێننەوە، پاشان خەڵكى لێ فێر بكەن. 

و چێژو  تام    شیرینەكانى خۆشەویستى خوا  فەرموودە  لەگەڵ  ژیان 

لەززەتى تایبەتى خۆى هەیە، ژیانە لەگەڵ بەڕێزترین مەخلوق، ژیانە لەگەڵ 

باشترین  كە  نەوەیەك  لەگەڵ  ژیانە  نبووەت،  و  وەحى  هاتنى  سەرەتاى 

نەوەى سەر زەوى و )خیر القرون( بوون، خوا لە هەموویان ڕازى بێ، ژیانە 

لەگەڵ دونیایەكى زۆر جیا لەم دونیا ماددیە وشكە!

ســــيـروان كاكە أحمــــد

2020 /4 /22

هـــەولـــێر

8

ڕەزامەندى خوات مەبەست بێ

»إنَِّ اللَّهَ لاَ يَقْبَلُ مِنَ الْعَمَلِ إِلاَّ مَا كَانَ لَهُ خَالِصَاً، 

وَابْتُغِيَ بِهِ وَجْهُهُ«)1(.

باش  كردەوەیەكى  هیچ  خوا  دوایی(  ڕۆژى  )لە  بێگومان  واتـــە: 

ئەنجام  ئەو  ڕەزامەندى  مەبەستى  بە  و  پاكى  بە  مەگەر  وەرناگرێ، 

درابێت.

)1( أخرجه النَّسَائِ: 3140، عَنْ أبَِي أمَُامَةَ البَْاهِلِ قال الألباني: حسن صحيح.

فەرموودەی

١

ڕوونكردنەوە

1- پێویستە لەهەر كارێك كە ئەنجام دەدرێ لە خوا پەرستییەكان، مەبەست 

تێیدا ڕەزامەندی خوا بێ، وەك خوا دەفەرموێ: 

چ ڳ  ڳ  ڱ  ڱ  ڱ  ڱ   ں  ں  ڻچ البینة: ٥.

بوو، مەگەر بەوەی كە  نەدرا  ئەوەشدا كە فەرمانیان پێ  لەگەڵ  واتە:     

پەرستشی خوا بكەن بە دڵسۆزی ملكەچی بۆ بكەن و، خۆیان بەدوور بگرن 

لەهەموو بیرو باوەڕێكی خوار و خێچ.

2- خوا فەرمانى بەوە پێ كردووین دڵسۆز و خۆ یەكلاكەرەوە بین بۆ خوا 

لەكارەكانمان، كە ئەوە گەورەترین كردەوەی دڵە، هەروەها ئەم ئیخلاصە 

مەرجی قبوڵ بوونی كردەوەكانە.

3- بۆیە هەتا بكرێ و بتوانین، خۆمان دوور بگرین لەوەی بەشی نەفسی 

خۆمان بخەینە پاڵ كارێك، سەرەتا ناوی خوامان لێهێناوەو، بە دڵسۆزی 

بۆ زاتی ئەو ئەنجاممان داوە.

4- ئاماژەو ئاڕاستەی ئەم فەرموودە بۆ ئێمەی مسوڵمان ئەوەیە: وریابین، 

كارێك نەكەین لە سەرەتاوە نیازو مەبەستی غەیری خوای لەگەڵ تێكەڵ 

بووبێ، چونكە هەر كارێكی لەم شێوە، خاوەنەكەی ڕەنج بەخەسارە لە 

دونیاو، شەرمەزارە لە قیامەت.  

١0

ئاگادارى ئیمانت بە

»عَنْ أبَِ أمَُامَةَ  أنََّ رَجُلاً سَألََ النَّبِيَّ ، قَالَ: 

مَا الِإيـْمَنُ؟ قَالَ: إذَِا سََّتكَْ حَسَنَتُكَ، 

وَسَاءَتكَْ سَيِّئَتُكَ، فَأنَتَْ مُؤْمِنٌ«)1(.

 ، دەڵێ: پیاوێك پرسیارى كرد لە پێغەمبەر  واتە: ئەبو ئومامە

گوتى: ئایا ئیمان چیە؟ )پێغەمبەر ( فەرمووى: ئەگەر چاكەت كردو 

دڵخۆش بووى پێى، وە خراپەت كردو دڵتەنگ و پەشێمان بووى لێى، 

ئەوە تۆ ئیماندارى )واتە: تا ئەو كاتە ئیمانت سەلامەتە(.

)1( أخرجه أحمد: 22220، وغيره، قال شعيب الأرنؤوط: إسناده صحيح على شرط مسلم.

فەرموودەی

٢

ڕوونكردنەوە

1- هەموو كەس هەڵەو تاوان دەكات، جیاوازى ئەهلى ئیمان و ئەهلى نیفاق 

لەوە دایە: ئیماندار خاوەن دڵێكى زیندووە، لە دواى هەڵە دەست بە پەشێمان 

بوونەوە دەكات، كە ئەوەش نیشانەى هەبوونى ئیمانە لە دڵى، بەڵام دووڕووان 

بە هۆى مردوویی دڵەكانیان، هەست بە پەشێمان بوونەوەو ترسى دواڕۆژ ناكەن.

2- دڵخۆش بوون بە چاكەكانت، وە هەستكردن بە قبووڵ بوونى لە لاى خوا، 

بێ ئەوەى بە خۆت سەرسام بیت و غرور بتگرێ، وە بشزانى هەموو فەزڵ و 

منەتى خوایە بە سەرتەوە، ئەوە نیشانەى ئیمانە لە دڵ و دەروونت چەسپاوە.

3- ئەبو زەڕ خوا لێى ڕازى بێ، دەڵێ: گوترا ئەى پێغەمبەرى خوا  دەبینى 

)جارى وایە( پیاوێك كارێكى چاك دەكات، خەڵكیش مەدحى دەكەن )لەسەر 

ئەو كارە چاكە، ئایا ئەوە ڕیایە؟( فەرمووى: ئەوە موژدەیەكى بە پەلەیە )لە 

دونیا پێش قیامەت( بۆ بڕوادار)1(. 

4- هەموو مرۆڤێك ئەم بەخششەی خوای بەرکەوتووە ئەگەر بەکاری بێنێ، 

کە بتوانێ هەست بەباشی و خراپەی خۆی بکات وەك دەفەرمووێ: چئو  

ئو      ئۇ  ئۇ    ئۆ  ئۆ  ئۈ  ئۈ   ئې  ئې  چ. القیامة، واتە: بەڵکو 
بەسەریەوە(،  شایەتن  )ئەندامەکان  خۆیەوە  بەسەر  شایەتە  خۆی  ئینسان 

هەرچەندە چەندەها پاکانە بکات و بیانوو بهێنێتەوە )بێ سوودو بێ کەڵکە(. 

النَّاس  )ويحبّه  دیكە هاتوە:  ڕیوایەتى  لە  دەڵێ:  نەوەوى  پێشەوا  مُسْلِم: 2642،  أخرجه   )1(
عَليَْهِ( واتە: خەڵك خۆشیان دەوێ بە هۆى ئەو كردەوە چاكەوە كە كردوویەتى.

١٢

نوێژەكانت بپارێزە

لَ مَا يُحَاسَبُ بِهِ العَبْدُ يَوْمَ القِيَامَةِ مِنْ عَمَلِهِ  »إنَِّ أوََّ

صَلاتَهُُ، فَإِنْ صَلَحَتْ، فَقَدْ أفْلَحَ وأنَجَْحَ،

 .)1(» وَإنْ فَسَدَتْ، فَقَدْ خَابَ وَخَسَِ

واتە: بە دڵنیایی یەكەم كردەوە كە بەندە لەسەرى لێ پرسینەوەى 

لەگەڵ دەكرێ لە ڕۆژى دوایى نوێژەكانیەتى، ئەگەر نوێژەكانى باش بوون، 

ئەوە سەرفراز بووەو ڕزگارى بووە، بەڵام ئەگەر نوێژەكانى خراپ بوون، 

زەرەرمەند  ئەوە خەسارەتمەندو  نەدابن(  ئەنجامى  تەواوى  بە  )واتە: 

بووە. 

حَهُ الألباني. )1( أخرجه الترمذي: 413، عن أبي هريرة وَصَحَّ

فەرموودەی

٣

ڕوونكردنەوە

واتە:  پچالبقرة،  ٻ  ٻ   چٱ   دەفەرموێ:    خوا   -1

بكەن،  خۆیاندا  كاتى  لە  نوێژەكان  كات،  ڕووى  لە  یانى:  بپارێزن،  نوێژەكان 

ئاگاتان لێ بێ، لە ڕووى ڕواڵەت، بەو شێوە ئەنجامیان بدەن كە شەریعەت 

دایناوە، وشەكان، ڕكووع و سەجدە و تەحییات، ڕاوەستان و جمو جۆڵەكان 

هەموو بە ڕێك و پێكى بن)1(، ... هتد.

2- لە ڕووى نێوەڕۆكەوە، كە لە ڕاستیدا نێوەڕۆك مەبەستى هەرە گەورەى 

نوێژە، وەك خوا دەفەرموێ: بە ڕاستى بڕواداران سەرفرازن، ئەوانەى كە لە 

نوێژەكانیاندا گەردنكەچن، بە لێترسان و هەیبەتكردن لە خواوە ڕادەوەستن)2(.

3- نوێژكەر، دەبێ شوێنەوارى نوێژەكەى بەسەرەوە دیار بێت)3(. 

4- وەك مژدەیەکی دڵخۆشکەر و بیرهێنانەوەی بەزەیی خـــوا بۆ بەندەکان 

لێ  لەسەری  پرسیاری  بەندە  کە  کردەوە  یەکەم  دەفەرمووێ:    پێغەمبەر 

دەکرێ لە دواڕۆژ نوێژەکانیەتی، ئەگەر تەواو بوو )باشە(، ئەگەر تەواو نەبوون، 

خوا دەفەرمووێ: تەماشای سوننەتەکانی بەندەکەم بکەن، ئەگەر بینرا سوننەتی 

هەیە فەڕزەکانی بۆ پێ تەواو بکەن)4(.

)1( تەفسیرى قوڕئانى بەرزو بە پێز، سووڕەتى النساء.

)2( چ ٱ  ٻ  ٻ  ٻ  ٻ  پ  پ  پ  پ  ڀچ     المؤمنون.

)3( چۉ  ې  ې  ې  ې     ىئۆچ     العنكبوت. 

بِهِ العَْبْدُ  )4( }عَنْ أبَِي هُرَيرْةََ، عَنْ رسَُولِ اللَّهِ صَلىَّ اللَّهُ عَليَْهِ وَسَلَّمَ، قاَلَ:إنَِّ أوََّلَ مَا يحَُاسَبُ 
عٌ، قاَلَ: أكَْمِلوُا  عٍ، فإَِنْ وُجِدَ لهَُ تطَوَُّ صَلاتهُُ، فإَِنْ كَانَ أكَْمَلهََا وَإلِا قاَلَ اللَّهُ: انظْرُُوا لعَِبْدِي مِنْ تطَوَُّ

بِهِ الفَْرِيضَةَ{ أخرجه أبو داود: 864، والترمذي: 413، والنسائ: 465 وغيرهم..



ڕوونکردنەوەی ٣0 فەرموودەی پێغەمبەر

١4

ڕۆژووەكانت لێخۆشبوونتن

»مَنْ صَامَ رَمَضَانَ إِيْـمَنـَاً وَاحتِسَابَـاً، 

مَ مِنْ ذَنبْهِ«)1(. غُفِرَ لَـهُ مَا تقََدَّ

واتـە: هەر كەسێك لە )مانگى( ڕەمـەزان ڕۆژوو بگرێ، بە بڕوا 

پێبوونەوەو، بە خوا پێ مەبەست بوونەوە )واتە: چاوەڕێى پاداشتەكەى 

لە خوا بكات( ئەوە لە گوناهەكانى ڕابردووى دەبووردرێ.

)1( أخرجه البُخَارِيّ: 1٩01، وَمُسْلمِ: 1٧٧٨، عَنْ أبَي هُرَيرْةََ.

فەرموودەی

١5

ڕوونکردنەوەی ٣٠ فەرموودەی پێغەمبەر

ڕوونكردنەوە

1- هەرچەند ڕۆژووگرتن، ئەركێكى شەرعییەو، خوا لەسەر ئێمەى داناوەو یەكێكە 
لە پێنج پایەكانى مسوڵمانیەتى، بەڵام لە چەند ڕووەوە ڕۆژووەوان لێى بەهرەمەند 
دەبێت، لە ڕووى مەعنەوى: ڕووحى صاف و پاك دەكاتەوە، لە ڕووى ئەخلاقیەوە: 
واى لێدەكات زیاتر خۆى كۆنتڕۆڵ بكات، زمانى خۆى بگرێتەوە لە خراپە، لە ڕووى 
كۆمەڵایەتیەوە: ئەگەر دەوڵەمەندیش بێت و، هەرگیز برسیشى نەبووبێ، هەست 
دەكات كە برسییەكان چ ئێش و ژانێكیان هەیە! لە ڕووى تەندروستیەوە: دەبێتە 
هۆى كۆمەڵێك سوود بۆ لاشە، بۆ وێنە: چەوریى دەتوێنێتەوە، ئیسڕاحەتێك 

دەدات بەگەدە، شەكری ناو خوێن ڕێك دەخات... هتد.

2- ڕۆژوو پارێزەرى خاوەنەكەیەتى لە چوونە نێو ئاگرى دۆزەخ لە قیامەت، 
وەك چۆن لە دونیا پارێزەرو قەڵغانیەتى لە گوناهو تاوان.

مەبەستى  تەنیا  تەنیاو  ڕۆژووەوان  دایە،  لەوە  ڕۆژووگرتن  گەورەیی   -3
ڕەزامەندى خواى بەخشندە بێت، وە چاوەڕێى ئەو پاداشتە بێت، چونكە 
ڕۆژوو یەكێكە لەو عیبادەتانەى پاداشتەكەى دیارى نەكراوە، خوا دەفەرموێ: 

بۆ منەو پاداشتەكەى لەسەر منە.

4- ڕۆژووگرتن، سەربارى سوودە دونیاییەكانى باسمان كرد، لە دواڕۆژدا كە كەس 
لە هاناى كەس نایەت، ڕۆژوو دێت بۆ بەرگرى كردن لە خاوەنەكەى، تكا لاى 
خوا دەكات، تا خوا لێى خۆشدەبێ، كەسى ڕۆژووەوان دەچێتە بەهەشت، وەك 
يَامُ وَالْقُرآْنُ يَشْفَعَانِ لِلْعَبْدِ يَوْمَ الْقِيَامَةِ«)1(،  پێغەمبەر  فەرموویەتى: »الصِّ

واتە: ڕۆژوو و قوڕئان تكاو شەفاعەت بۆ بەندە دەكەن لە ڕۆژی دوایی.

حَهُ الألباني. )1( أخرجه أحمد: 6626 ، والحاكم: 2036، وقال: صحيح على شرط مسلم، وَصَحَّ



ڕوونکردنەوەی ٣0 فەرموودەی پێغەمبەر

١6

بانگەواز بۆ ئایین بكە

»مَنْ دَعَا إلَِ هُدًى كاَنَ لَهُ مِنَ الأجَْرِ مِثْلُ أجُُورِ مَنْ تبَِعَهُ، لاَ 

يَنْقُصُ ذَلِكَ مِنْ أجُُورهِِمْ شَيْئَاً، وَمَنْ دَعَا إلَِ ضَلالََةٍ كانَ عَلَيْهِ مِنَ 

الإثِمِْ، مِثْلُ آثاَمِ مَنْ تبَِعَهُ، لاَ يَنْقُصُ ذلِكَ مِنْ آثاَمِهِمْ شَيْئَاً«)1(.

واتە: هەر كەس خەڵكى بەرەو هیدایەت بانگ بكات، بە ئەندازەى 

هەموو ئەوانەى كە شوێنى كەوتوون )لەقسە و کردارەکانی( پاداشتى 

ببێتەوە، وە هەر  ئەوانیش كەم  پاداشتى  لە  هەیە، بێ ئەوەى هیچ 

كەسێك خەڵكى بەرەو گومڕایی بانگ بكات، ئەوە بە ئەندازەى هەموو 

ئەوانەى شوێنى كەوتوون )لەقسە و کردارەکانی( گوناهى هەیە، بێ 

ئەوەى هیچ لە گوناهى ئەوانیش كەم ببێتەوە.

)1( أخرجه مُسلم: 6980، عَنْ أبَِ هُرَيرْةََ.

فەرموودەی

١7

ڕوونکردنەوەی ٣٠ فەرموودەی پێغەمبەر

ڕوونكردنەوە

1- فەرمان كردن بە چاكەو ڕێگەگرتن لە خراپە، لەسەر مسوڵمان واجبە، وەك 

خوا فەرموویەتى: )ئەى مسوڵمانینە!( با كۆمەڵێكتان هـەبن بانگـەواز بۆ چاكە 

بكەن و، فەرمان بە شـتە پەسندەكان بكەن و، ڕێگرى لە شتە ناپەسندەكان 

بكەن)1(. 

بەدەستى  هیدایەتدانى خەڵكى  لەكاتى  كە  پاداشتەى  لەو  بیركردنەوەت   -2

دەهێنی، پێویستە گەورەترین هۆكارو هاندەرت بێ بۆ ئەوەى بەردەوام بی 

لەسەر بانگەواز كردنى خەڵكى بۆ شارەزابوون لە ئیسلام )2(.

مسۆگەر  خوا  یارمەتى  هیدایەت،  وەرگرتنی  بۆ  خەڵكی  یارمەتیدانی  بە   -3

دەكەى، ئەوەتا پێغەمبەر  دەفەرموێ: بەردەوام خوا لە یارمەتیدانى بەندەى 

بۆیە  دابێ.  براى خۆى  و(  )خوشك  یارمەتیدانى  لە  بەندە  هەتا  دایە،  خۆى 

پێویستە هەمیشە دەستى یەكدى بگرین لەسەر ئەنجامدانى كارى چاك)٣(.

4- یەکێك لە کارە هەرە گەورە و پیرۆزەکانی مسوڵمان بریتیە لە بانگەواز 

بۆ ئایینى خوا، گومان لەوەش نیە مرۆڤ لە كاتى بانگەواز تووشى گرفتى زۆر 

دەبێ، بۆیە پێویستە لەسەرى خۆى پڕ چەك بكات بە ئیخڵاص و ئیمان و 

تەقواو زانیاریی.

)1( چ ڳ  ڳ  ڳ   ڳ  ڱ  ڱ   ڱ  ڱ      ں  ں  ڻ...ۀ  چآل عمران.

)2( »مَنْ دَلَّ عَلَى خَيْرٍ فلَهَُ مِثلُْ أجْرِ فاَعِلِهِ« أخرجه مُسلم: 5007، عَنْ أبَِي مَسْعُودٍ.

)3( »وَاللهُ فِ عَوْنِ العَْبْدِ مَا كَانَ العَْبْدُ فِ عَـوْنِ أخَِيهِ« أخرجه مسلم: 2699، عن أبي هريرة.



ڕوونکردنەوەی ٣0 فەرموودەی پێغەمبەر

١8

پشت بە خوا ببەستە

»لَوْ أنََّ ابْنَ آدَمَ هَربََ مِنْ رِزقِْهِ، كَمَ يَهْربُُ مِنَ الْمَوْتِ، 

لأدَْرَكَهُ رِزقُْهُ، كَمَ يُدْركُِهُ الْمَوْتُ«)1(.

واتە: ئەگەر ئادەمیزاد لەو ڕزقەى )خوا بۆى داناوە( ڕابكاو هەڵبێ، 

هەروەك چۆن بە )هەموو شێوەیەك( لە مردن ڕادەكاو هەڵدێ، ئەوە 

ئەو ڕۆزیەى )خوا بۆى داناوە( دەیگاتێ )لە كات و شوێنى خۆى(، 

هەروەك چۆن مردنیش )لە كات و شوێنى خۆى( دەیگاتێ.

نَهُ الألباني ف صحيح الجامع: 5240. )1( أخرجه أبو نعيم ف الحلية )90/7(، عن جابر وَحَسَّ
    بەڵام مسوڵمان دەبێ بزانێ هەموو هەوڵی خۆی بدات بۆ بەدەستهێنانی ئەو 
رزقەی خوا بۆی داناوە وەك پێغەمبەر  دەفەرموێ: }لوَْ أنََّكُمْ توَكََّلتْمُْ عَلَى اللَّهِ حَقَّ 
الترمذي 2344  بِطاَناً{ أخرجه  وَترَُوْحُ  تغَْدُوا خِمَاصاً  الطَّيْرَ،  يرَْزقُُ  كَمَا  لرََزقَكَُمْ  توَكَُّلِهِ 
وکلوا  مناکبها  ف  ]فامشوا  دەفەرموێ:  خوا  هەروەها  حديث حسن صحيح،  وقال: 

من رزقە[.

فەرموودەی

١9

ڕوونکردنەوەی ٣٠ فەرموودەی پێغەمبەر

ڕوونكردنەوە

1- پێشەوا مەناوى دەڵێ: پێغەمبەرى خوا  بۆیە واى فەرمووە، چونكە خوا 

 گرەنتى بژیوو ڕزقى داوە بە هەرچى لەسەر زەوی هەیەو فەرموویەتى: 
چٻ ٻ ٻ ٻ پ پ   پ پ ڀ  ٿچهود، واتە: هیچ گیاندارێك 

نیە لەسەر زەوی، مەگەر لەسەر خوایە ڕزق و ڕۆزیەكەی.

2- پاشان خوا  هەر بەوەندە نەوەستاوە كە گرەنتى ڕزق پێدانیانى كردوە، 

بەڵكو سوێندى بۆ خواردوون: چ ہ ہ ھ  ھ ھ ھ ے ے 

ۓ ۓ  ڭ  ڭ ڭ ڭ  ۇ ۇ چالذاريات، واتە: وە ڕزق و ڕۆزی ئێوەو 

ئەو بەڵێنەی پێتان دەدرێ لەئاسمانە، جا سوێند بەپەروەردگاری ئاسمان و زەوی 

بێگومان ئەوە )ی باسكرا( هەق و ڕاستە بەوێنەی ئەو قسانەی خۆتان دەیكەن.

بە  پێكردوە  فەرمانى  بەڵكو  نەكردوە،  ئیكتیفاى  سوێندە  بەو  هەر  دواتر   -3

پشت بەستن و، ئاگادارى كردۆتەوەو ترساندوویەتى، كە ئەی بابای مسوڵمان 

چٹ  ٹ ٹ  ٹ  ڤ ڤ  ببەستى:  خوا  بە  پشت  لەسەرت  واجبە 

ڄچالفرقان، واتە: پشت ببەستە بە خوای زیندوو، كە زاتێكە هەرگیز نامرێت.
4- جا ئەگەر كەسێك، دڵ ئارام نەبوو بە گرەنتى خوا بۆى، قەناعەتى نەبوو بە 

سوێندى خوا بۆى، وە هیچ گوێى نەدا بەوەی خوا فەرمانى پێکردوە، بێگومان 

ئەوە لە خەسارەتمەندانە!

بۆیە حەسەنى بەصڕیی ڕەحمەتى خواى لێبێ، دەڵێ: دەك دووربن لە بەزەیی 

خوا، ئەوانەى خوا سوێندیان بۆ دەخوات، كەچى بە ڕاستى نازانن و باوەڕى 

پێناكەن.



ڕوونکردنەوەی ٣0 فەرموودەی پێغەمبەر

٢0

نیعمەتى خوات پێوە ببینرێ

قُوا وَالْبَسُوا، فِ غَيِْ مَخِيْلَةٍ وَلاَ سََفٍ،  بوُا وَتصََدَّ »كُلوُا وَاشَْ

إنَِّ اللَّهَ يُحِبُّ أنَْ ترَُى نِعْمَتُهُ علََ عَبْدِەِ«)1(. 

واتە: بـخۆن و بخۆنەوەو ببەخشن و )جل و بەرگى جوان( بپۆشن، 

بێ ئەوەى كەشخە و فیزو زێدەڕۆیى تێدا بكەن، چونكە بێگومان 

بەندەكەیەوە  بەسەر  نیعمەتەكانى  خۆشە  پێى  پەروەردگار  خواى 

ببینرێ. 

)1( أخرجه أحَْمَد: 6807، عَنْ عَمْرِو بنِْ شُعَيْبٍ، قال شعيب الأرنؤوط: إسناده حسن.

فەرموودەی

٢١

ڕوونکردنەوەی ٣٠ فەرموودەی پێغەمبەر

ڕوونكردنەوە

1- ئەم فەرموودە بنچینەیەكە بۆ ڕێكخستنى ژیانى مرۆڤ، دانانى بەرنامەیەك 

بۆ ئەوەى دەیخۆین، دەیپۆشین، دەیبەخشین، بە كارى دێنین.

2- كەواتە: چیت پێخۆشە بیخۆو بیخۆرەوە، بیبەخشەو بیپۆشە، بەڵام دووربە 

لەوەى كەشخەو فیزیان پێبكەى، یاخود زێدەڕۆییان تێدا بكەى، چونكە خوا 

زێدەڕۆییكارانى خۆشناوێ: 

چ پ ڀ  ڀ   ڀڀ ٺ       ٺ ٺ ٺ ٿ چالأعراف. 
واتە: وە بخۆن و بخۆنەوەو زێدەڕۆیی مەكەن، بێگومان خوا زێدەڕۆییكارانی 

خۆشناوێ.

3- خوا  كە ئەم نیعمەتانەت لەگەڵ دەكات، حەز دەكات پێتەوە دیاربێ، 

لە  جۆرێكە  ئەوە  كە  بەخشین،  لە  بە  دەستكراوە  بە،  پۆشتە  و  پاك  بۆیە: 

پێشاندانى سوپاسگوزاریی بۆ خواى بەخشەر.

4- ئەم فەرموودەیە نیشاندەری دەستكراوەیی مسوڵمانانە لە ژیانیاندا لە 

شتە ڕێگە پێدراوەكان، وە ئاسانكاریی كردنە لە كاروبارى خۆیان.  





٢٣

ڕوونکردنەوەی ٣٠ فەرموودەی پێغەمبەر

خۆ دوورگرتن لە چەند ڕەوشت و 
سیفەتێكى ناپەسند

1- غەیبەت كردن

2- كەشخەو فیزكردن

3- دووڕوویی

4- حەسوودیى

٥- زۆر پرسیار كردن

٦- قسەهێنان و بردن

٧- بە چپەچپ قسە كردن

٨- گاڵتەجاریی

٩- پەیوەندى پچڕاندن



ڕوونکردنەوەی ٣0 فەرموودەی پێغەمبەر

٢4

غەیبەت كردن

»لَمَّ عُرِجَ ب مَرَرْتُ بِقَومٍ لَهُمْ أظْفَارٌ مِنْ نحَُاسٍ يَخْمِشُونَ 

وُجُوهَهُمْ وَصُدُورَهُمْ، فَقُلْتُ: مَنْ هؤُلاءِ يَا جِبِريلُ؟ قَالَ: هؤُلاءِ 

الَّذِينَ يَأكُلوُنَ لُحُومَ النَّاسِ، وَيَقَعُونَ ف أعَْرَاضِهِمْ!«)1(. 

واتە: )پێغەمبەرى خوا  فەرموویەتى:( كاتێك بەرز كرامەوە )لە 

شەوڕۆیی( بە لاى كۆمەڵێكدا تێپەڕ بووم، نینۆكیان لە مس بوو، دەم و 

چاوو ڕووخسارو سینگى خۆیانیان پێ دادەڕنى، گوتم: ئەى جبریل ئەوانە 

كێن؟ فەرمووى: ئەوانەن كە )لە دونیا( گۆشتى خەڵكیان دەخواردو، 

باسى خەڵكیان دەكردو، دەكەوتنە باس كردنى نامووسى خەڵك!

حَهُ الألباني. )1( أخرجه أبَوُ دَاوُد: 4880، عَنْ أنَسَِ بنِْ مَالكٍِ، وَصَحَّ

فەرموودەی

8



٢5

ڕوونکردنەوەی ٣٠ فەرموودەی پێغەمبەر

ڕوونكردنەوە

1- ئیسلام، ئاینى ڕەوشت بەرزیە، فەرمانمان پێ دەكات بەوەى خەڵك لە 
لە  و سەلامەتى  ئاشتى  تۆوى  ئەوە  بن، چونكە  پارێزراو  گوفتارمان  كردارو 

كۆمەڵگە دەچێنێ، ئەمەش یەكێكە لە ئامانجەكانى شەریعەتى ئیسلام.

2- نابێ ئەو كەسە بێدەنگ بێ كە غەیبەتى لەلا دەكرێ، پێویستە بە كەسى 
غەیبەتكار بڵێ: پارێز لە سزای خوا بكە، با خۆمان سەرقاڵى خەڵك نەكەین، 
ئەگەر نا دەبێ بڵێ: تكایە واز لەو غەیبەتە بێنە، چونکە خوا  دەفەرموێ: 
خراپە  بە  پاشەملە  لە  واتە:  ٿڄچالحجرات،  ٺ    ٺ   ٺ   چ 

هەندێكتان باسی هەندێكتان مەكەن.

3- باس كردنى خەڵك بە زمان حەڕامەو، ئەوانەش بە كردەوە دەكرێ بە ئاشكرا 
ئەوە دیارە، بەڵام: ئاماژە، جووڵاندنى چاوو برۆو، پەنجە لە گوپ دان و، نووسین و، 
هەر جۆرە جووڵاندنێكى ئەندامانى جەستە، كە مایەى نوقسان پێشاندانى بەرانبەر 

بێ، هەموو حەڕامەو غەیبەتە.

  4- یەك وشە، یەك دەریا پیس و بۆگەن دەكات، ڕۆژێك لەلاى پێغەمبەر
باسى ئافرەتێكى بەڕێز لە دایكانى ئیمانداران كرا، كە باڵاى ئاواو ئاوایە، یانى: 
مُزجَِتْ  لَوْ   «  بەو كەسەی فەرموو، وشەیەكت گوت:  كورتە، پێغەمبەر 
بِاَءِ الْبَحْرِ لَمَزجََتْهُ« واتە: ئەگەر تێكەڵاو بكرێ بە ئاوى دەریا، لێڵی دەكات، 
نیە باسى  جارێكى دى باسى كەسێكیان لەلا كرد، فەرمووى: من پێم خۆش 

هیچ كەسێك بكەم، بڵێم: ئاواو ئاواى كرد، یانى وەك وى بكەمەوە)1(.

)1( أخرجه أبو داود: 4875، والترمذي: 2502، وصححه الألباني.



ڕوونکردنەوەی ٣0 فەرموودەی پێغەمبەر

٢6

كەشخە و  فیزكردن

»إنَِّ اللهَ أوَْحَى إِلََّ أنَْ توََاضَعُوا، حَتَّى لاَ يَبْغِيَ أحََدٌ عَلَ أحََدٍ، 

وَلاَ يَفْخَرَ أحََدٌ عَلَ أحََدٍ«)1(.

كە  ناردووم  بۆ  وەحى  خوا  فەرموویەتى:(    )پێغەمبەر  واتە: 

سادەو خاكى بن، تا هیچ یەكێكتان ستەم لە یەكێكى دیكەتان نەكات، 

وە هیچ یەكێكتان شانازى بەسەر كەسی دیكەوە نەكات.

)1( أخرجه مُسْلِم: 2٨٦٥، عَنْ عِيَاضِ بنِْ حِمَار. 

فەرموودەی

9



٢7

ڕوونکردنەوەی ٣٠ فەرموودەی پێغەمبەر

ڕوونكردنەوە

1- سادەیی و خاكى بوون، یەكێكە لەو سیفەتە جوان و خۆشویستراوانەى 

ئیسلام فەرمانى پێدەكات، گرنگى و گەورەیی ئەم سیفەتە لەوە دایە زاتى خوا 

بۆ خۆى داواى لە پێغەمبەر  كردوە، دەبێ سادەو خاكى بێ، وە پارێزگاری 

لەم سیفەتەت بكەى.

بە  دەكات  ناچار  كەسێكدا، خاوەنەكەى  لە هەر  ئەم سیفەتە  2- هەبوونى 

لە  دوورگرتن  خۆ  خواو،  فەرمانەكانى  كردنى  جێبەجێ  بۆ  بوون  ملكەچ  زۆر 

قەدەغەكراوەكانى.

3- لەم فەرموودەدا زۆر بەڕوونى كەشخەو فیزكردن بەسەر یەكتر قەدەغەكراوە، 

سەربارى فەرمایشتى خواى گەورە، كە لەسەر زارى )لوقمان( لە كاتى ئامۆژگارى 

ئى  ئم  ئح  یئج  ی      ی  ی  ئى    ئى  ئى  ئې  چئې  دەڵێ:  كوڕەكەى 

ئي بج         بح بخ بم چلقمان)1(.

بۆ  بدەن  هانمان  تێیدان،  كە  ئاماژانەی  ئەو  فەرموودانەو  ئەم  دەبێ   -4

شانازیی  لە خۆبەزلزانین،  بە حاڵى خۆمان، خۆدوورگرتنمان  پێداچوونەوە 

كردنمان بە هەر شتێك كە پێمان وایە زیادە لەسەر خەڵكى دیكە، چونكە 

دواجار هیچ هى خۆمان نیە، تا شانازیی پێوە بكەین، خاوەنەكەى خوایە، 

وەك فەرموویەتى: چ ئى ئى ی  ی   ی ی بخچالنحل.

)1( واتە: ئەى كوڕى خۆم! )لەبەر خۆبەزلگریی( ڕووت لە خەڵكى وەرمەگێڕەو زۆر شادمانانە 
بە زەویدا مەڕۆ، بێگومان خوا هەر لە خۆباییەكى شانازییكەرى خۆشناوێ. 



ڕوونکردنەوەی ٣0 فەرموودەی پێغەمبەر

٢8

دووڕوویی

، الَّذِي يَأتِْ هَؤُلاءَِ بوَجْهٍ،  »إنَِّ مِنْ شَـرِّ النَّاسِ ذَا الْوَجْهَيِْ

وَهَؤُلاءَِ بوَجْهٍ«)1(.

واتە: بە ڕاستى خراپتین كەس، كەسی دوو ڕووە: دەچێ بۆ لاى 

ئەملا بە ڕوویەك و، بەرەو ئەولاش بە ڕوویەكى دى. 

)1( أخرجه مُسْلِم: 6795، عَنْ أبَِي هُرَيرْةََ.

فەرموودەی

١0



٢9

ڕوونکردنەوەی ٣٠ فەرموودەی پێغەمبەر

ڕوونكردنەوە

بەرز  خواى  لە  كەسە  نزیكترین  خۆى،  نەفسى  لەگەڵ  ڕاستگۆ  كەسی   -1

، چونكە ئامانجى تەنیا ڕازى كردنى زاتى خوایە ، بەڵام كەسى دووڕوو 
ئەوەى  نەگەڕێ،  دواشیدا  بە  هەر  ڕەنگە  خوا،  ڕەزامەندى  لە  دوورە  زۆر 

مەبەستیەتى ڕازى كردنى بەندە بچووكەكانى وەك خۆیەتى.

چونكە  دووڕووە،  بوون  ڕازى  لێى  خەڵك  هەموو  كەس  هەر  گوتراوە:   -2

دەتوانێ شتەكان ڕەونەقدار بكات، جۆرێك لە فرت و فێڵ بەكاربێنێ، بتوانێ 

هەموو خەڵك قەناعەت پێ بێنێ، بۆیە ئەم جۆرە زیرەكیە زەم كراوە، چونكە 

بە درۆ تێكەڵ كراوە.

3- زەقترین سیفەتى دووڕووان زۆر سوێند خواردنە، بۆ ئەوەى قەناعەت بە 

ڦ   ڦ  ڦ  ڄ  ڄ  ڄ  ڄ  ڃ   چ  بێنن:  بەرانبەر  كەسى 

ڃ  ڃ   ڃ  چ  چ  چ     چ  ڇ  ڇ  ڇچالبقرة)1(.
بریتیە لە خوا بەیەكگرتن، وە  تاكە هۆكارى ڕزگار بوون لە دووڕوویی،   -4

حیساب بۆ خوا كردن، تا یەك وێنەى ڕاست و ڕوونت هەبێ لە كەسایەتی و 

شێوەو ڕووخسارت، ناخت وەك ڕواڵەتت بێ، ئا ئەو كاتە دەبى بە یەك كەس، 

یەك زمان، یەك ڕوو.

ياَءِ، وَلِسَاننََا مِنَ الكَذِبِ رْ قلُوبَنَا مِنَ النِّفاقِ، وَأعَْمَالَنَا مِنَ الـرِّ ! طَهِّ اللَّهُمَّ

)1( واتە: لە خەڵكى هى وا هەیە، كە قسەكردنى لەبارەى ژیانى دنیاوە سەرسامت دەكات و 
بە زمان دەیڵێ  ئەوەى  لەگەڵ  )كە  دڵیدایە  لە  ئەوەى كە  لەسەر  بە شایەد دەگرێ  خواش 

هەریەكە( لە حاڵێكدا كە سەر سەختترین دوژمنە )چونكە دووڕووە(.



ڕوونکردنەوەی ٣0 فەرموودەی پێغەمبەر

٣0

حەسوودیى

: رَجُلٌ آتاَهُ اللَّهُ مَالاً، فَسَلَّطَهُ عَلَ هَلكََتِهِ  »لاَ حَسَدَ إِلاَّ فِ اثنَْتَيِْ

، وَرَجُلٌ آتاَهُ اللَّهُ الحِكْمَةَ، فَهُوَ يَقْضِ بِهَا وَيُعَلِّمُهَا«)1(. ف الحَقِّ

نیە،  دروست  حەسوودیى  فەرموویەتى:(    )پێغەمبەر  واتە: 

تەنیا لە دوو شتاندا نەبێ: پیاوێك خوا ماڵى پێداوەو، زاڵیشى كردوە 

پێداوە،  حیكمەتى  خوا  پیاوێكیش  هەقدا،  لە  خەرجكردنى  بەسەر 

ئەویش بەكارى دێنێ و خەڵكى لێ فێر دەكات.

: 73، ومُسلمِ: 1933، عَنْ عَبْدَ اللهِ بنَ مَسْعُودٍ. )1( أخرجه البُخَارِيُّ

فەرموودەی

١١



٣١

ڕوونکردنەوەی ٣٠ فەرموودەی پێغەمبەر

ڕوونكردنەوە

1- وشەى )حَسَد( ئەوەیە: خۆزگە بخوازى نیعمەتێك لەسەر كەسێك لابچێ 

كە شایستەیەتى، وشەى )غِبْطَة( ئەوەیە: كە پێت خۆشبێ، تۆش وەك ئەو 

كەسەت هەبێ، بێ ئەوەی خۆزگە بخوازى ئەو نیعمەتە لەسەر ئەو لابچێ، 

لەم فەرموودەدا  زانایان و شەرعزانان گوتوویانە:  نیە، وە  كە ئەوە حەڕام 

مەبەست لە )حَسَد( بریتیە لە )غِبْطَة(، كە ڕێگە پێدراوە لە ئیسلامدا.

2- بۆ نموونە: كەسێكە خەڵك خۆشی دەوێ، حورمەت و ڕێزێكى هەیە لە 

كە  ئەوەشدا  لەگەڵ  هەیە،  ڕێزەى  ئەو  ناخۆشە  پێى  كەسێك  خەڵك،  نێو 

شایستەیەتى، ئنجا جارى وایە سەرەڕاى پێخۆشبوون بەوەى كە ئەو نیعمەتەى 

لێ لابچێ، كابرای حەسوود هەوڵیش دەدات، واتە: زەمى دەكات، دەیەوێ 

بیشكێنێ لە نێو خەڵك و بە سووكى باسى دەكات، جارى وایە بوختانیشى بۆ 

هەڵدەبەستێ، ئا ئەوە حەسەدە! 

3- لە ڕاستییدا هەموو دوژمنایەتیەك دەگونجێ كۆتایی بێ، جگە لە كەسێك 

ا مَوْتُ الحَاسِدِ  حەسوودیت پێدەبات، چونكە گوتراوە: )لا عِلاجََ لِلْحَسَدِ، إمَّ

دەبێ  ئەوەتا  یان  نیە،  چارەسەرى  هیچ  حەسوودى  واتە:  الـمَحْسُودِ(،  أوَ 

كەسى حەسوود بمرێ و لەكۆڵ بێتەوە، یان دەبێ كەسى حەسوودى پێ براو 

وەفات بفەرموێ.

4- لەبەر زیانە زۆرەكانى حەسوودییە، خواى بەرز ئایەتى ناردۆتە خوار، بۆ 

خۆپاراستنمان لە حەسوودى حەسوودبەران: چ چ چ    چ چ ڇ 

ڇچالفلق، واتە: وە لەشەڕی كەسی حەسود كاتێك حەسوودی دەبات.



ڕوونکردنەوەی ٣0 فەرموودەی پێغەمبەر

٣٢

زۆر پرسیار كردن

»إنَِّ اللَّهَ كَـرەَِ لَـكُمْ ثثلََاثـَاً: قِيْلَ وَقَالَ، وَإضَِاعَةَ الْمَلِ،

ؤَالِ«)1(.  وَكَـثْـرةََ السُّ

)كەسێك  ناخۆشە:  پێ  ئێوە  بۆ  شتى  سێ  خوا  بێگومان  واتە: 

هەر قسان بگێڕێتەوەو بڵێ:( وا دەڵێن و گوتى، ماڵ بە فیڕۆدان و 

زێدەڕۆیی كردن لە خەرج كردنیداو، زۆر پرسیار كردن.

)1( أخرجه البخاري: 1407 عن المغيرة.

فەرموودەی

١٢



٣٣

ڕوونکردنەوەی ٣٠ فەرموودەی پێغەمبەر

ڕوونكردنەوە

1- هەر قسەو کردەوەیەك کە خوا بۆ ئێمە پێى ناخۆش بێ، پێویستە خۆمان 

بە دووربگرین لە گوتن و ئەنجامدانیان.

2- زۆر قسە نەكردن و، نەگێڕانەوەى هەر چیڕۆك و ڕووداوو قسەیەك، كە 

دڵنیانیت لە ڕاست و دروستیەكەى.

3- زێدەڕۆیی نەكردن لە خەرجكردنى ماڵ، واتە: لە شتێك خەرج نەكرێ كە 

شوێنى خۆى نەگرێ.

4- زۆر پرسیار نەكردن لە خەڵك، بە تایبەت كە پێویستت بە زانینى ئەو وەڵامە 

نەبێ، وەك خۆشەویست  فەرموویەتى: »مِنْ حُسْنِ إسِْلامِ الَْمَرءِْ, ترَكْهُُ مَا لا 

يَعْنِيهِ«)1(، واتە: لە جوانى و باشى مسوڵمانەتى ئەوەیە، مرۆڤ پرسیار لە شتێك 

نەكات كە پەیوەندى بەوەوە نیە.

بەڵام پرسیار كردن بۆ بە دەستهێنانى زانیاریی پێویست، بە تایبەت لە 

بوارى شەرعیی ڕێگەدراوەو مەدح كراوە، دایكمان عائیشە خوا لێى ڕازى 

هْنَ فِ  بێ دەڵێ: »نِعْمَ النِّسَاءُ نِسَاءُ الأنَصَْارِ لَمْ يَكُنْ يَنَْعُهُنَّ الْحَيَاءُ أنَْ يَتَفَقَّ

ينِ«)2(، واتە: باشترینى ئافرەتان، ئافرەتانى پشتیوانانن، شەرم و حەیا ڕێگر  الدِّ

نەبوو لەوەى )پرسیار بكەن بۆ ئەوەى( لە دین تێبگەن.

نَهُ الألباني. )1( أخرجه الترمذي: 2318، عَنْ أبَِي هُرَيرْةََ رضي اللَّه عنه، وَحَسَّ

)2( أخرجه مسلم: 776، عن عائشة رضي الله عنها.



ڕوونکردنەوەی ٣0 فەرموودەی پێغەمبەر

٣4

قسەهێنان و بردن

»لا يَدْخُــــلُ الْجَنَّـــةَ قَــتَّاتٌ«)1(.

واتە: )ڕاستەوخۆو بەبێ حیساب و لێپرسینەوە( ناچێتە بەهەشت 

ئەو كەسەى قسە دێنێ و دەبات لە نێوان خەڵك )بۆ ئاشووب نانەوە(.

)1( أخرجه البخُاري: 5709، وَمُسْلمِ: 304 عَنْ حُذَيفَْةَ. 
   ]قتات[ لەبەرئەوەی تاوانەکەی زۆر گەورەیە بۆیە ئەم سزایەی بۆ دانراوە، ماناکەی:

1- ڕەنگە ئەو کەسە لە پشت دەرگا گوێی گرتبێ.

2- یان بە ئامڕازێك قسەکان بگوازێتەوەو بیگۆڕێ.

3- یاخود نامەی مۆبایل دەدزێ، دەیبات بەمەبەستی ئاشووب.

فەرموودەی

١٣



٣5

ڕوونکردنەوەی ٣٠ فەرموودەی پێغەمبەر

ڕوونكردنەوە

1- هەڕەشەیەكى زۆر گەورە لەم فەرموودە هەیە، كە دەفەرموێ: ئەو كەسەى 
قسە دێنێ و دەبات لە نێوان خەڵك، بۆ تێكدانى نێوانیان ناچێتە بەهەشت!! 
جا ئایا هەواڵ لەوە ناخۆشتر هەیە هەر لە دونیا پێت بگوترێ: تۆ لەو كەسانە 
نیت، كە بە بێ حیساب دەچنە بەهەشت؟! ئایا لەوە ناخۆشتر هەیە، پێت 
بگوترێ: بە هۆى ئەو سیفەتەى كە هەتە، شایەنى چوونە نێو ئاگری؟! ئایا لەو 
هەواڵە هەیە زیاتر دڵتووندت بكات، كە هەر لە دونیا بزانى ئەهلی دۆزەخى؟! 
ئایا لەوە ناخۆشتر هەیە هەر لە دنیا بزانی لە نێو گۆڕ سزات بۆ دانراوە، بە 

هۆى قسەهێنان و بردن لە نێوان خەڵك بۆ نانەوەى ئاشووب؟

2- قسەهێنان و بردن لە گوناهە گەورەكانە، چونكە سەرەنجامى زۆر خراپى 
ساحیر  ساتێك،  لە  دەیكات  نەممام  كەسى  ئەوەى  گوتراوە:  بۆیە  هەیە، 

ناتوانێ بیكات لە ماوەى ساڵێك.

3- هاوكارى كردنى مسوڵمانان لە نێوان خۆیان بە هەموو شێوەكانیەوە فەرمانى 
خوایە)1(، ئەمەش لەبەرچى؟ لەبەر ئەوەى مسوڵمانان خوشك و براى یەكدین.

4- جا لەبەر گەورەیی ئەم كارەو پیرۆزى لە ئیسلام دا، ئەگەر ئەو كەسەى 
ئاشتیان  ئەوەى  بۆ  دەچێ  و  دێ  كۆمەڵ،  دوو  یان  كەس،  دوو  نێوان  لە 
بكاتەوە، قسەى ناڕاستیش بكات بۆ ئاشتكردنەوەیان بە درۆزن دانانرێ و 
بەڵكو پاداشتیشى هەیە، ئەوەتا پێغەمبەرى خوا  فەرموویەتى: بە درۆزن 
دانانرێ ئەو كەسەى قسە ڕێك دەخاو نێوانى خەڵكى پێ چاك دەكاتەوەو لە 

نێوانیان قسە دێنێ و دەبات، یان قسەى خێر دەكات)2(.

)1( چ ئە  ئو  ئو  ئۇیچالمائدة، واتە: هاوكارى یەكدى بكەن لەسەر چاكەكاریی و 
پارێزكاریی. 

ابُ الَّذِي يصُْلِحُ بيََْ النَّاسِ فيََنْمِي خَيراً...« أخرجه البُخاري: 2546، أمُِّ كُلثْوُمٍ بِنْتِ عُقْبَةَ )2( »ليَْسَ الكَْذَّ

٣6

بە چپەچپ قسە كردن 

»إذَِا كُنْتُمْ ثثلَاثَةًَ، فَلاَ يَتَنَاجَى اثنَْانِ دُونَ صَاحِبِهِمَ، 

فَإِنَّ ذَلِكَ يُحْزنِهُُ«)1(.

واتە: ئەگەر ئێوە ســێ كەس بوون، با دووانتـــان جــیانەبنەوە 

)هەڵسوكەوتە(  ئەو  چونكە  بكەن،  چپەچپ  و  هاوەڵەكەیان  لە 

دەبێتە هۆى ئەوەى )هاوەڵەكەیان( دڵتەنگ بێت.

: 5932، وَمُسْلِمٌ: 2184، عَنْ عَبْدِ اللَّهِ بن مسعود. )1( أخرجه البُخَارِيُّ

فەرموودەی

١4

ڕوونكردنەوە

لە  بریتیە  لێدەكاتەوە،  جەختى  ئیسلام  سیفەتانەی  ئەو  گرنگترین  لە   -1

هەڵسوكەوت  جۆرێك  بە  لەگەڵیان،  باشبوون  دیكە،  خەڵكانى  ڕێزگرتنى 

بكەی، هیچ گومان و دوودڵیەكیان بەرانبەرت نەبێ.

2- سوننەتى صەحیح ئەوەمان بۆ ڕووندەكاتەوە، چونكە گومان لەوەدا نیە، 

تووشى  ڕەنگە  سەرەنجام  دەبێ،  خەفەتبار  و  دڵـتەنگ  پێى  سێیەم  كەسى 

گومانى خراپ ببێ.

3- لە سێ حاڵەت ئەم چپە چپە دروستە: )الصَدَقَة(: دوو كەس پێكەوە ڕاوێژ 

)الْمَعرُوف(:  بكەن، كە یارمەتى كەسێك بدەن و، هاوكارى ماددیى بكەن، 

یان  بكەن،  ئامۆژگارى  یان  بكەن،  لەگەڵدا  مەعنەویى  چاكەیەكى  یاخود 

و  ئاشتەوایى  بۆ  چپەچپە  ئەو  یاخود  )الإصلاح(  بیگێڕنەوە،  هەڵەیەك  لە 

پێكهێنانەوەى خەڵك بێ.

4- دەبێ هەموومان ئەوە بزانین كە هۆكارى زۆر جەختكردنەوەى ئیسلام بۆ 

خۆ دوورگرتنى مسوڵمانان لەم سیفەتە، بریتیە لە دووربوونیان لە پەرت پەرت 

بوون، وە بۆ دڵ صاف بوون و، گومانى باش بە یەكتر بردن و، خۆشەویستى 

دروست بوون لە نێوان تاكەكانى كۆمەڵگەى مسوڵمانان، بە مسوڵمان و غەیرى 

مسوڵمانەوە.

گاڵتەجــاریی

ثُ فَيَكْذِبُ، لِيُضْحِكَ بِهِ الْقَوْمَ،  »وَيْلٌ لِلَّذِي يُحَدِّ

وَيْلٌ لَهُ، وَيْلٌ لَهُ«)1(.

)تێدا(  درۆى  دەكاو  قسە  كەسەى  ئەو  بۆ  سەخت  سزاى  واتە: 

دەكات، بۆ ئەوەى خەڵك پێى پێبكەنن، سزاى سەخت بۆ وى، سزاى 

سەخت بۆ وى.

نَهُ الألباني. )1( أخرجه أبَوُ دَاوُدَ: 4992، عَنْ بهَْزِ بنِْ حَكِيمٍ عَنْ أبَِيهِ عَنْ جدّەِ، وَحَسَّ

فەرموودەی

١5

ڕوونکردنەوەی ٣٠ فەرموودەی پێغەمبەر

ڕوونكردنەوە

فەرموویەتى:  كە  بین،  خوا  فەرمانى  جێبەجێكارى  لەسەرمان  پێویستە   -1

ڄ  ڄ  ڃ  ڃ  ڃ   ڃ  چچالتوبة،  ڄ   چڄ  
واتە: ئەى ئەوانەى ئیمانتان هێناوە، پارێز لە خوا بكەن و لەگەڵ ڕاستگۆیان 

بن، كە بێگومان گاڵتەوگەپ و نوكتە گێڕانەوە زۆربەى درۆو هەڵبەستراون. 

2- ئینسان ئەگەر چەند جارێك درۆى كرد، ئیدى پێى ڕادێ، بۆیە نابێ مسوڵمان 

بە هیچ جۆرێك لە خۆى بوەشێنێتەوە كە درۆ بكات، بۆ ئەوەى نەبێتە خوویەك 

و پێی ڕا بێ، جگە لەمەش دەبێ هەوڵبدەین كەسایەتیمان لەكەدار نەكەین، تا لە 

نێو خەڵك بە كەسانى نوكتەچى و قسەكەرى بێ بنەما نەناسرێین. 

3- زۆر جار گوتنى نوكتەیەك، بووەتە هۆى كێشەو گرفتى گەورەو، گوناهى 

گەورەى بە دوای خۆیدا هێناوە، وەك تانەو تەشەر دان لە گەلێك، یان كۆمەڵێك، 

یان عەشیرەتێك، واى كردوە دوو كەس جنێو بە یەكدى بڵێن، وە پەیوەندى 

خزمایەتى بپچڕێنن، تەنانەت بە دەست ئازارى یەكدى بدەن، ئەمەش هەموو 

سەرەنجامى درۆ كردن و بوختان بۆ یەكدى هەڵبەستنە.

ئەوەى  پێش  بكەینەوە،  بڵاوى  یەكسەر  بیست  قسەیەكمان  نابێ هەر   -4

بزانین ئایا ڕاستە یان درۆ، خوا لەم بارەوە فەرموویەتى: چٿ     ٿ  ٿ  

ٿ  ٹ ڦچالحجرات)1(.

)1( واتە: ئەگەر كەسێكى لادەرو فاسیق هەواڵێكى بۆ هێنان، لێى بكۆڵنەوەو تەئكید بكەنەوە 
لە ڕاستیەتى هەواڵەكەى ) و یەكسەر بڵاوى مەكەنەوە(. 

پەیوەندى پچڕاندن

»إنَِّ أعَْمَلَ بَنِي آدَمَ تعُْرضَُ كُلَّ خَمِيسٍ لَيْلَةَ الْجُمُعَةِ، 

فَلاَ يُقْبَلُ عَمَلُ قَاطِعِ رَحِمٍ«)1(.

واتە: بە دڵنیایی كردەوە )چاكە(كانى ئادەمیزاد بەرزدەكرێنەوەو 

ڕادەنوێنرێن )بۆ خـــواى پـــەروەردگار(، هەموو پێنـــج شەممەیەكى 

پەیوەندى  كە  ئەو كەسانە وەرناگیرێ  شەوانـى هەینى، كردەوەى 

خزمایەتیان پچڕاندوە.

)1( أخرجه أحَْمَد: 10277، عَنْ أبي هُرَيرْةَ، قال شعيب الأرنؤوط: إسِْنَادُەُ حَسَنٌ.

فەرموودەی

١6

ڕوونکردنەوەی ٣٠ فەرموودەی پێغەمبەر

ڕوونكردنەوە

1- هەبوونى پەیوەندى خزمایەتى بەڵگەیە لەسەر هەبوونى ئیمان بە خواو بە 
ڕۆژى دوایی، چونكە پێغەمبەرى خوا  فەرموویەتى: هەر كەسێك بڕواى 
بە خواو بە ڕۆژى دوایى هەیە، با پەیوەندى خزمایەتى بەجێ بگەیەنێت)1(.

و  بەڵێن  بزانێ  با  ئەوە  بپچڕێنێ،  خزمایەتى  پەیوەندى  هەركەسێك   -2
ہ   ہ    ہ   چہ   بەستوویەتى:  خوا  لەگەڵ  كە  شكاندوە،  پەیمانێكی 
ۈچالبقرة، واتە: ئەوانەی كە  ھ  ھ  ھ  ھ  ے  ے     ۓ  ۓ  ڭ  ڭ.. 
پەیمانی خوا پاش پتەوكردنی هەڵدەوەشێننەوەو، ئەوەی كە خوا فەرمانی 

پێكردوە بگەیەنرێ...

پەیوەندى  لە بەجێ هێنانى  بریتیە  لە هۆكارەكانى چوونە بەهەشت  یەكێك   -3
خزمایەتى، وەك لەم فەرموودەدا هاتوە: پیاوێك بە پێغەمبەرى  گوت: هەواڵم 
پێبدە بە كردەوەیەك )كە بیكەم و( بمباتە بەهەشتەوە، فەرمووی: خوابپەرستە و 
هیچ شتێكى بۆ بە هاوەڵ دامەنێ، وە نوێژ بەرپابكەو چاك ئەنجامى بدە، زەكاتیش 

لە ماڵەكەت دەربكەو، پەیوەندى خزمایەتى بەجێ بهێنە)2(.

4- خوا  زۆر ڕقى لە دوو كردەوەیە، پێغەمبەرى خوا  فەرموویەتى: »أبَْغَضُ 
الأعَْمَالِ إلِى اللهِ الإشِْاَكُ بِاللهِ، ثمَُّ قَطِيعَةُ الرَّحِم«)٣( واتە: بوغزێنراوترینی كارە 
پاشان  پەیداكردن،  بۆ خوا  لە: هاوبەش  بریتیە    لە لاى خوا  )خراپەكان( 

پچڕاندنى پەیوەندى خزمایەتى.

)1( »مَنْ كَانَ يؤُْمِنُ بِاللهِ وَاليَْوْمِ الآخِرِ فلَيَْصِلْ رحَِمَهُ« أخرجه البُخارِي: 5784، وَمُسْلِم: 182، 
. ََعَنْ أبَِي هُرَيرْة

نِي بِعَمَل يدُْخِلنُِي الجَنَّة، قاَلَ: »تعَْبُدُ اللهَ، وَلَا  )2( }عَنْ أبَي أيُّوب : أنّ رجَُلًا قاَلَ للنَّبيِّ : أخَْبِْ
كاَةَ، وَتصَِلُ الرَّحِمَ«{ أخرجه البُخاري: 1332، ومُسْلِم: 13. لاةََ، وَتؤُْتِ الزَّ تشُْكُِ بِهِ شَيْئاً، وَتقُِيمُ الصَّ

نَهُ الألباني. : إسِْنَادهُ جَيد، وحَسَّ )3( أخرجه أبَوُ يعَْلَى: 6839، عن رجل من خثعم، قاَلَ المُْنْذِرِيُّ

خۆچوواندنى پیاوان و 
ئافرەتان بەیەكدى

»لَعَنَ رَسُولُ اللَّهِ : المتَُشَبِّهِيَ مِنَ الرِّجَالِ بالنِّسَاءِ، 

وَالمتَُشَبِّهَاتِ مِنَ النِّسَاءِ بالرِّجَالِ«)1(.

واتە: پێغەمبەرى خوا  نەفرینى كردوە لە پیاوانێكى خۆچووێنەر 

بە ئافرەتان، لە ئافرەتانێكى خۆچووێنەر بە پیاوان.

)1( أخرجه البخاري: 5546 ، عَنِ ابنِْ عَبَّاسٍ.

فەرموودەی

١7

ڕوونکردنەوەی ٣٠ فەرموودەی پێغەمبەر

ڕوونكردنەوە

1- نەفرین كردن بۆ هەر گوناهێك، نیشانەى گەورەیی ئەو گوناهە دەگەیەنێ، 

بە  خوا،  بەزەیی  لە  دووركەوتنەوە  دوورخستنەوەو  واتە:  نەفرین  چونكە 

تایبەت دوعایەك پێغەمبەر  بیكات، یان بفەرموێ: خوا نەفرینى كردوە، 

بوارى ڕەتكرانەوەى تێدانیە، مەگەر كەسى گوناهبار تەوبەى یەكجارى بكات 

لەم گوناهە.

2- پیاوان بەوە جوانن، سیفەتى پیاوەتیان تێدا ببینرێ، بە هەمان شێوە بۆ 

ئافرەتانیش وایە، هەتا سیفەتى ئافرەتانەیان تێدا ڕەنگبداتەوە، جوانتر دێنە 

پێش چاوى ڕەگەزى بەرانبەر.

3- بە داخەوە ئەوەى لە ڕۆژگارى ئێمە دەگوزەرێ، زۆر قێزەونە، كوڕ تەواو 

خۆى كردۆتە كچ، هێندە ناسك و نەرم و نیان و بەنازن، ڕەنگە كچێكى ئاسایی 

وا نەبێ، جا هەر لە هەڵگرتنى برۆ، دەموچاو كردن و خۆڕازاندنەوەو بەردەوام 

لە دیار ئاوێنە بوون و تەنانەت مكیاج كردن و ... هتد، ڕەنگە بەشێك لە كچان 

ئەم توانایەیان نەبێ، بە پێچەوانەوەش كچى وا هەیە، زۆر لە پیاوان پیاوانەتر 

خۆى دەردەخات، لە پۆشینى بەرگ، لە هەڵسوكەوتى، لە نەبوونى شەرم و، لە 

زێدەڕۆیی لە زبر بوون، وەك: بڵێى كچایەتى و ژنایەتى خۆى پێ كەم بێت!

لە  گوتى:  مامۆستایەك  ڕۆژێك  دەگێڕمەوە:  بەسەرهاتە  ئەم  خاڵەدا  لەم   -4

دانیشتنێك بووین، ئافرەتێك هەڵسا هەندێ قسەى كردن، دوای تەواو بوون، 

گوتى: مامۆستا توخوا قسەى پیاوانەم نەكرد؟! گوتى: منیش گوتم: نا تۆ ئافرەتى، 

قسەى شێرە ژنانەت كرد!!





چەند فەرموودەیەك 
دەربارەى هاوسەرگیریی

هاوسەرگیریی نیوەى 
دینداریی تەواو دەكات

ينِ،  جَ العَبْدُ فَقَدِ اسْتَكْمَلَ نِصْفَ الدِّ »إذَِا تزََوَّ

فَلْيَتَّقِ اللهَ فـي النِّصْفِ البَاقِي«)1(.

واتە: هەر بەندەیەك )كوڕ، یان كچ( هاوسەرگیریی كرد، ئەوە بە 

با پارێز لەو نیوەى  دڵنیایی نیوەى دینداریەكەى تەواو بووە، دەى 

دیكە بكات كە ماوە.

الهیثمي ف  أنس بن مالك، وقال  الإيمان: 5486، عن  البيهقي ف شعب  )1( أخرجه 
الجعفي  وجابر  الرقاشي  یزید  وفیهما  باسنادین  روی   ،255 ص  ج4  الزوائد  مجمع 

وکلاهما ضعیف، وقد وثقا، وصححه الألباني.

فەرموودەی

ڕوونكردنەوە

ژ  ڈ  چ  فەرموویەتى:  خوا  هاوسەرگیریى  گەورەیی  دەربارەى   -1
گ  گ  گ  گ  ک  ک  ک   ک  ڑ  ڑ  ژ 

ڳڳ  ڳ ڳ ڱ ڱ ڱ   ڱ ںچالروم.)1(.

2- بێگومان هاوسەرگیریی بنچینەى هەموو كۆمەڵگایەكە، بەرپرسیاریەتیەكى 

هاوبەشە لە نێوان تاكەكانى كۆمەڵگە، شەریعەتى ئیسلام تاكەكانى كۆمەڵگا هان 

دەدات بۆ ئەم پڕۆسەو، بە یەكێك لە سوننەتەكانى پێغەمبەرى  هەژمار 

كردوە.

3- هەم كچ، هەم كوڕ، كاتێك زەواج دەكەن، هەردووكیان بە هۆى یەكدییەوە 

لە زۆر گوناهان دەگەڕێنەوە، وەك لەم فەرموودە ئاماژەى بۆ كراوە: »مَنْ رَزقََهُ 

اللَّه امْرَأةًَ صَالِحَةً فَقَدْ أعََانهَُ اللَّه عَلَ شَطْرِ دِينِهِ..«)2(، واتە: هەر كەسێك خوا 

ئافرەتێكى دیندارو چاكى كردە قسمەت، ئەوە هاوكارى كردوە لەسەر نیوەى 

دینداریەكەى..

دوو خەصڵەتەیە  لەو  یەكێك  پاكیش  داوێن  داوێنپاكییە،  هاوسەرگیریی   -4

كە پێغەمبەر  بەڵێنى چوونە بەهەشتى بە خاوەنەكانیان داوە، ئەوانیش: 

ئەوەى لە نێوان دوو لێوەكانە بپارێزێ )زمان(، وە ئەوەى لە نێوان ڕانەكانە 

بپارێزێ، كە بێگومان هاوسەرگیریی شەرعى ئەوەى دووەم زامن دەكات.

)ڕەگەزی  كردوون  دروست  بۆی  خۆتان  ڕەگەزی  لە  كە  ئەوەیە  )خوا(  نیشانەكانی  لە   )1(
خسۆتە  بەزەیی  و  خۆشەویستی  لەلایانداو،  بگرن  ئارام  ئەوەی  بۆ  هاوسەرانێك  مرۆڤ( 

نێوانتان، بەڕاستی لەوەدا نیشانانێك هەیە بۆ كەسانێك كە كەبیر دەكەنەوە. 

)2( أخرجه الحاكم: 2681، عَنْ أنَسَِ بنِْ مَالكٍِ، وقال: صحيح الإسناد، وحسنه الألباني.

كاتێك كچ بە زەبرو زۆر 
بەشوو دەدرێ

  َّعَنِ ابْنِ عَبَّاسٍ رَضَِ اللَّهُ عَنْهُمَ: أنََّ جَارِيَةً بِكْرًا أتَتَِ النَّبِي«

.)1( » ّهََا النَّبِي جَهَا وَهِيَ كَارهَِةٌ، فَخَيَّ فَذَكَرتَْ أنََّ أبَاَهَا زَوَّ

واتە: ئیبنو عەبباس )خوا لێیان ڕازى بێ( دەگێڕێتەوە، كچێك 

هاتە لاى پێغەمبەر  باسی كرد، كە باوكى بە شووى داوەو، خۆى 

باوكى  كە  بكات،  كەسە  ئەو  لەگەڵ  )هاوسەرگیریى  ناخۆشە  پێى 

دەتەوێ  فەرموو:  )پێى  كرد  سەرپشكى    پێغەمبەر  پێیداوە(، 

بەردەوامبە، ناتەوێ هەڵی دەوەشێنینەوە(.

حَهُ الألباني. )1( أخرجه أبو داود: 2096، وَصَحَّ

فەرموودەی

١9

ڕوونكردنەوە

1- زۆر ئاساییە، كاتێك خوشكێك ستەمى لێ دەكرێ، هانا ببات بۆ لاى كەسێكى 

ئەمیندارو دیندار، بۆ ئەوەى سكاڵاى خۆى لەلا بكات و، داواى وەرگرتنەوەى 

مافەكەى بكات.

2- كچ بە هیچ جۆرێك نابێ ڕێی لێ بگیرێ بۆ ئەوەى شوو بكات بە كەسێك 

خۆى دەیەوێ، تەنها لە دوو حاڵەت دا نەبێ، )ولي أمر(ى تەدەخول دەكەن:

أ- ئەگەر كابرا لە ڕووى دینداریی هاوكوف نەبوو، بێ دین بوو، یان نوێژنەكەر 

بوو.

ب- ئەگەر لە ڕووى كەسایەتی و ڕەوشت و هەڵسوكەوتەوە، كەسێكى گونجاو 

نەبوو.

3- هەر كات كچ ڕازى نەبوو بەو كەسەى بۆیان دیارى كردوە كە شووى 

پێ بكات، هەتا ئەگەر زۆریشی لێكرا، ئەم مارەییە دانەمەزراوەو بوونى نیە، 

خاوەنى ئەم كارەش بێگومان گوناهبارن.

  4- لەم جۆرە فەرموودانە بۆمان دەردەكەوێ، پێغەمبەرى خۆشەویست

ئەوەى فەرموویەتى، كردوویەتى، پێشەوایەك بووە بە ماناى وشە، هەوڵیداوە، 

مافى خاوەن مافە زەوتكراوەكان بۆ خاوەنەكانیان وەربگرێتەوەو، بەرگریان 

لێبكات.

نیشانەى ڕازى بوونى كچ

»لَا تنُْكَحُ الأيَِّمُ حَتَّى تسُْتَأمَْرَ, وَلَا تنُْكَحُ البِْكْرُ حَتَّى تسُْتَأذَْنَ، 

قَالُوا: يَا رَسُولَ اللهِ! فَكَيْفَ إذِْنهَُا قَالَ: أنَْ تسَْكُتَ«)1(. 

واتە: بێوەژن مارە نابڕدرێ تا قسەو فەرمانى لێ وەرنەگیرێ، كچیش 

مارە نابڕدرێ تا مۆڵەتى لێ وەرنەگیرێ، گوتیان: ئەى پێغەمبەرى خوا 

 مۆڵەت وەرگرتنى كچ چۆنە؟ فەرمووى: بێدەنگ بوونیەتى.

)1( أخرجه البُخَارِيّ: 6569، عَنْ أبَِي هُرَيرْةََ.

فەرموودەی

٢0

ڕوونكردنەوە

1- بۆ ئەوەى بێوەژنێك بە شوو بدرێ، دەبێ قسەى لەگەڵ بكرێ و، ڕازى 

بوونەكەى بە زمان دەرببڕێ، بڵێ: ڕازیم لە فڵان مارە بكرێم و، فڵان كەس 

ببێتە هاوسەرى ژیانم.

2- بەڵام بۆ كچ پێویست ناكات بە قسە ڕەزامەندى دەرببڕێ، بە هۆى ئەو 

تایبەتمەندییانەى هەیانە، كچ بێدەنگ بوونیان بە ڕازى بوون بۆ هەژمار كراوە.

3- وەك لەم فەرموودە هاتوە: دایكمان عائیشە )خوا لێى ڕازى بێ( دەڵێ: 

گوتم: ئەى پێغەمبەرى خوا  فڵان ماڵ دەیانەوێ كچەكەیان بە شوو بدەن، 

ئایا مۆڵەتى لێوەربگرن، یان نا؟ فەرمووى: بەڵێ، با مۆڵەتى لێوەربگرن، )دایكمان 

عائیشە دەڵێ:( گوتم: كچەكە شەرم دەكات قسە بكات؟ پێغەمبەرى خواش 

 فەرمووى: ئێ ئەوە مۆڵەتەكەیە، ئەگەر بێ دەنگ بوو، واتە: ڕازییە)1(.

بۆ  دەگەیەنێ  ئیسلام  شەریعەتى  پێدانى  گرنگ  و  بایەخ  ئەمە  بێگومان   -4

ڕەچاوكردنى دڵى ئەم جۆرە ئافرەتانە، كە دڵتەنگ و خەفتاربن، بە لە دەست 

دانى خۆشەویستترین كەسى، كە هاوبەشى ژیانى بووە، یاخود بە جیابوونەوەو 

دووركەوتنەوەى لە هاوبەشى ژیانى..، بۆیە ئەم ئیسلامە سەرتاپاى ڕەحمەت و 

بەرەكەتە بۆ مرۆڤایەتى، ئەوانەى لێى بەهرەمەندن، كە لێى تێدەگەن.

)1( }قاَلَ ذكَْوَانُ مَوْلَ عَائشَِةَ سَمِعْتُ عَائشَِةَ تقَُولُ سَألَتُْ رسَُولَ اللَّهِ  عَنِ الجَْارِيةَِ ينُْكِحُهَا 
أهَْلهَُا أتَسُْتأَمَْرُ أمَْ لاَ؟ فقََالَ لهََا رسَُولُ اللَّهِ : »نعََمْ تسُْتأَمَْرُ«، فقََالتَْ عَائشَِةُ فقَُلتُْ لهَُ: فإَِنَّهَا 

تسَْتحَْيِي، فقََالَ رسَُولُ اللَّهِ : »فذََلكَِ إذِْنهَُا إذَِا هِيَ سَكَتتَْ«{ أخرجه مسلم: 3540.

بەرەكەت لە ئاسانی 
مارەییەكاندایە

ـدَاقِ أيَْسَـرەُُ«)1(. »خَيْـرُ الَصَّ

واتە: باشـــتـرین و پڕ بەرەكەتـتین )هاوســەرگیریی( ئەوەیە 

مارەییەكەى كەم بێ.

)1( أخرجه الحاكم ف المستدرك: 2742، عَنْ عُقْبَةَ بنِْ عَامِرٍ، وقال: صحيح على شرط 
الشيخي ولم يخرجاه، وقال ابن كثير اسناده جيد )إرشاد الفقيه 171/2(.

فەرموودەی

ڕوونكردنەوە

ئایەتەكانى خواى  لە  ئایەتێكە  و،  نیعمەتەكان  لە  یەكێكە  1- هاوسەرگیریی 

بەرز، چەندان هۆكارو حیكمەت هەن دەخوازن ئەم پڕۆسە لە نێو مرۆڤایەتیدا 

ئەنجام بدرێ، كە بێگومان هەر كۆسپێك بخرێتە بەردەم ئەم پرۆسە، دەبێتە 

هۆى نانەوەى پشێوى لە كۆمەڵگەو لەبار بردنى ئەم حیكمەتانەى لەم پرۆسەدا 

بە ئامانج گیراون.

2- خوا بەڵێنى بەو بەندە صاڵحانەى داوە كە هاوسەرگیریی دەكەن، لە بەخششى 

خۆى دەوڵەمەندیان دەكات، وەك دەفەرموێ: )ئەی بڕوادارینە!( هاوسەرگیریی 

كەنیزەكە  و  كۆیلە  بۆ  هەروەها  بكەن،  هاوسەر  بێ  ئافرەتانی  و  پیاوان  بۆ 

چاكەكانتان، ئەگەر گریمان )ئەو پیاوو ئافرەتە بێ هاوسەرانە( هەژاریش بن، 

ئەوە خوا لە بەخششی خۆی )پێیان دەبەخشێ و( بێ نیازیان دەكات)1(.

واتە:  النساء،  چڻ   ۀ  ۀ  ہڭچ  3- خوا فەرموویەتى: 

مارەیی ئافرەتان مافێكى ڕەواى خۆیانە، )لەسەر پیاوەكان( پێویستە پێیان بدەن، 

وە زۆربەى زانایان دەڵێن: مارەیی، مافى كچە، كەس بۆى نیە لێى بخوات.

4- وەك باسمان كرد، پڕۆسەكە لەوە گەورەترە، كە ئێمە لێى تێگەیشتووین، 

بۆیە كۆسپ خستنە بەردەم ئەم پڕۆسەیە، كارێكە زۆر هەڵەیەو پێچەوانەى 

سوننەتە، لە زیاد كردنى مارەیی و زێدەڕۆیی كردن لە داواكارییەكان، كە گەنج 

دەستەوسان دەكات، بە جۆرێك ناتوانێ بچێتە نێو ئەم پڕۆسەیەوە.

)1( چ ٱ  ٻ  ٻ  ٻ  ٻ  پ  پ...ٿ چ    النور.

كێ شایستەى كچ پێدانە؟

»إذَِا جَاءكَُمْ مَنْ ترَضَْوْنَ دِينَهُ وَخُلُقَهُ فَأنَكِْحُوهُ، إِلاَّ تفَْعَلُوا، 

تكَُنْ فِتْنَةٌ فِـي الأرَْضِ وَفَسَادٌ«)1(.

واتە: هەر كاتێك كەسێك هاتە لاتان )داواى كچ، یان خوشكتانى 

كرد( ئەگەر لە دینداریی و ڕەوشتەكەى ڕازی بوون، ئەوە لێى مارە 

بكەن، ئەگەر ئەمە نەكەن ئەوە ئاشووب و خراپەكاری لەسەر زەوى 

بڵاو دەبێتەوە.

، قاَلَ أبَوُ عِيسَ: هَذَا حَدِيثٌ حَسَنٌ  مِذِي: 1085، عَنْ أبَِي حَاتمٍِ المُْزَنِيِّ )1( أخرجه الترِّ
غَرِيبٌ.

فەرموودەی

٢٢

ڕوونكردنەوە

1- پێشەوا مالیك ڕەحمەتى لێبێ، دەڵێ: ئەوەى پێویستە ڕەچاو بكرێ لە پڕۆسەى 

هاوسەرگیرى، بریتیە لە دینداریی بە تەنیا، بۆیەش زانایان گوتوویانە: با زاواكانتان 

پارێزكارو تەقواداربن، چونكە ئەگەر كچەكەتانى خۆشویست، ڕێزى لێ دەگرێ، 

وە ئەگەر كچەكەشتانى خۆشنەویست، لە ترسى خوا ستەمى لێ ناكات.

2- ئەوانەى پێچەوانەى ئەم فەرمایشتە مامەڵە دەكەن و، جگە لە دین، شتە 

دونیاییەكانى دى دەكەنە پێوەر بۆ پێدانى كچەكانیان، وەك ماڵ و سامان و ڕەچەڵەك 

و ...هتد، باش بزانن پێچەوانەى فەرمانى پێغەمبەرى خوا  مامەڵە دەكەن.

3- زانایان زۆر باسیان لە مەسەلەى هاوكوف بوون و، لێك نزیك بوونى كچ و 

كوڕ، یان ژن و پیاو كردوە، هەندێك پێیان وایە: پێویستە هەردوو لایەن نزیكى 

یەكتر بن لە ڕووی دینداریی، ڕەچەڵەك، ماڵ و سامان، ئیش و كار، دوور بوون 

لە عەیبى جەستەیی و دەروونى، تەنانەت هەندێك دەڵێن: لە ڕووى تەمەن و 

زانستیشەوە لێك نزیك بن.

4- سەرەڕای عەوداڵی مرۆڤ لە ڕەچاوكردنی ئەو پێوەرانەی ئاماژە پێكران لە 

خاڵەكانی پێشوو، بە هۆی ئاڵۆزی ڕۆژگاری ئێستاو زۆری ئەو مەرجانەی دێنە 

خەیاڵ، ڕەنگە سەخت بێت هاوكوفی خوازراوی سەداسەد بدۆزرێتەوە، بەڵام 

ناشكرێ مرۆڤ تەنها پشت بە لێهاتووی خودی خۆی ببەستێ بۆ دۆزینەوەی 

هاوژینی، لەبیرمان نەچێت بڕواداری ڕاستەقینە، تەواوی متمانەو پشت بەستوە 

بە حیكمەتى خوا، بۆیە لەگەڵ خستنەگەڕی هەوڵەكانی خۆی و ئیستیخارە، 

متمانەی یەكلاكەرەوەی بە خوایە بۆ دۆزینەوەی هاوكوفێك.





چەند فەرموودەیەك دەربارەى 

مامەڵەى نێوان هاوسەران

ئافرەت چۆن دەچێتە بەهەشت؟

»إذَِا صَلَّتِ الْمَرْأةَُ خَمْسَهَا، وَصَامَتْ شَهْرهََا، وَحَفِظتَْ فَرجَْهَا، 

وَأطََاعَتْ زَوْجَهَا، قِيلَ لَهَا ادْخُلِ الْجَنَّةَ، 

مِنْ أيَِّ أبَْوَابِ الْجَنَّةِ شِئْتِ«)1(.

واتە: ئەگەر ئافرەت پێنج نوێژە )فەڕزە(كانى ئەنجامداو، )ڕەمەزانیش( 

ڕۆژووەكانى گرت، داوێنى خۆشی پاراست )لە حەڕام(و، گوێڕایەڵى 

بڕۆ  دەگوترێ:  پێى  ئەوە  شەرعیی(،  شتى  )لە  كرد  مێردەكەشی 

بەهەشت لە كام دەرگاى بەهەشتەوە پێت خۆشە.

نَهُ الألباني. )1( أخرجه أحَْمَد: 1661، عن أم سلمة، وَحَسَّ

فەرموودەی

ڕوونکردنەوەی ٣٠ فەرموودەی پێغەمبەر

ڕوونكردنەوە

پوخت  و  كورت  بۆ  زۆر  ڕێگاكەى    خوا  پێغەمبەرى  من!  خوشكانى   -1

كردوونەوە، بەڵام ئایا ئەگەر زیاتر ئەنجام بدەن پاداشتى زیاترتان نابێ؟ بەڵێ، 

لە  نوێژە سوننەتەكان و زیكرو وێردەكان، چونكە خوا  تایبەت  بە  بێگومان 

فەرمایشتى قودسى دەفەرموێ: بەندە هێندە لێم نزیك دەبێتەوە بە جێبەجێ 

كردنى سوننەتەكان، تا ئەو ئاستەى خۆشمدەوێ. خۆش بە حاڵى ئەو كەسە، 

دەبێتە خۆشەویستى خوا.

2- هۆكارێكى دیكەى چوونە بەهەشت، ئەم پەیمانەیە، تكا دەكەم، وەرى بگرن، 

ئەنەسى كوڕى مالیك، لە پێغەمبەرەوە  دەگێڕێتەوە كە فەرموویەتى: ئێوە شەش 

شتم لێ وەربگرن، منیش بەهەشتان بۆ مسۆگەر دەكەم، گوتیان: ئەو )شەش شتە( 

چییە؟ فەرمووى: ئەگەر یەكێكتان قسەى كرد با درۆ نەكات، ئەگەر پەیمانیدا با 

جێبەجێى بكات، ئەگەر ئەمانەتى پێسپێردرا با خیانەتى تێدانەكات، چاوى خۆتان 

لادەن لە سەیر كردنى شتى حەڕام )پیاوان و ئافرەتان بۆ یەكتر مەڕوانن(، وە 

دەستى خۆتان بگرنەوە لە شتى قەدەغەكراو، وە عەوڕەتیى خۆتان بپارێزن)1(.

شتانەى  ئەو  باسى  ئیدى  بكەن،  نوێژەكانتان  دەفەرموێ:  كە  بێگومان   -3

نەكردوە، كە بە نوێـــژ كردن لێیان دووردەكەویەوە، وەك: خراپـــە لەگەڵ 

خەڵك، قسە هێنان و بردن، ئاشووب دروستكردن، درۆكردن، بێ حەوسەڵەیی، 

سپڵەیی، حەسوودیی، غەیبەتكردن، چرووكبوون، دەیان سیفەتى پەستى دیكە، 

كە لەگەڵ نوێژكردن و ڕۆژووگرتن و خواپەرستى ڕاستەقینە ناگونجێن. 

وا  وا أبَصَْارَكمُْ، وكَُفُّ نَ فلََا يخَُنْ، غُضُّ ثَ أحََدُكمْ فلََا يكَْذِبْ، وَإذِاَ وَعَدَ فلََا يخُْلِفْ، وَإذِاَ اؤتُِ )1( »إذِاَ حَدَّ
نَهُ الألباني، وَقاَلَ ف )الصحيحة(: 1525. أيَدْيكَْم، وَاحْفَظوُا فرُوُجَكُمْ« أخرجه الحَاكمُِ: 8067، وَحَسَّ

پەروەردەكردنى منداڵ
 لەسەر خواپەرستى

الِح فِ الْجَنَّةِ، فَيَقُولُ:  رَجَةَ لِلْعَبْدِ الصَّ »إنَِّ اللَّهَ عَزَّ وَجَلَّ لَيَفَْعُ الدَّ

! أنََّ لِ هَذِەِ؟ فَيَقُولُ: بِاسْتِغْفَارِ وَلَدِكَ لَكَ«)1(. يَا رَبِّ

بەرز  صاڵح  بەندەى  پلەى   ) وَجَلَّ )عَزَّ  خوا  ڕاستى  بە  واتە: 

دەكاتەوە لە بەهەشت، )ئەویش( دەڵێ: ئەى پەروەردگارم! ئەوە 

لە كوێوە بۆ من هاتوە؟ پێى دەگوترێ: بە هۆى داواى لێخۆشبوون 

كردنى منداڵەكەتە كە دوعاى بۆ كردوویت.

)1( أخرجه أحَْمَدُ: 10618، عن أبي هريرة، تعليق شعيب الأرنؤوط : إسناده حسن.

فەرموودەی

ڕوونكردنەوە

1- هەر كات مسوڵمان مردو گەڕاوە لاى خواى بەرز، سێ شتى بە دواوەن، 

و،  خزمەتكارەكانى  و،  سواریى  و  سامان  و،  دۆستەكانى  و  ئەهل  ئەوانیش: 

لەوانەش:  خراپ،  یان  باشبن،  جا  كردەوەكانى،  هەروەها  هەیەتى،  هەرچى 

دووانیان دەگەڕێنەوە، یەكیان دەمێنێتەوە، كە كردەوەیە.

2- ئەوەى باسم كرد، هاندانە لەسەر ئەوەى بۆ دواڕۆژى خۆت و ئاوەدان 

لە  بدە  ئەنجامى  بیكەى،  قیامەتى خۆت، هەرچى دەتوانى  كردنەوەى گۆڕو 

كردەوەى چاك، لە نێو كردەوە چاكەكانیش، زۆرترین بیرت لاى ئەو كارانە بێ 

كە بۆ هەمیشە لە باڵانست زیاد دەكەن دواى خۆت، یەكێكیان پەروەردەكردنى 

منداڵى صاڵحە.

3- دوعاو داواى لێخۆشبوون و، هەر چاكەیەكى دیكەى منداڵى صاڵح، جا 

كوڕ بێت، یان كچ، بێگومان سوودى زۆرى دەبێ بۆ دایك و باوك، وەك لەم 

فەرمایشتەى ئەم بابەتە هاتوە.

داواى  ئەوەى:  لەسەر  بەڵگەیە  فەرموودە  ئەم  دەڵێ:  مەناوى  پێشەوا   -4

لێخۆشبوونى منداڵ بۆ دایك و باوكى دەبێتە مایەى ڕەش بوونەوەى گوناهەكانیان و 

بەرز بوونەوەى پلەكانیان، وەك چۆن ئەم منداڵە خۆى سوودى لێ دەبینێ، دایك 

و باوكیشى كە مردوون بە هەمان شێوە، لێى بەهرەمەند دەبن.

بە  ئایا  لە قوڕئان كە ڕاجیایی لەسەرە  )إبن كثي( دەڵێ: جگە  پێشەوا 

مردوو دەگات، یان نا؟ باقى شتەكانى دى، لە خێرو صەدەقات و، پاڕانەوەو 

داواى لێخۆشبوون كردن ... هتد. هەموو بە مردوو دەگات.

باشترین ئافرەت كامەیە؟

»خَيُْ النِّسَاءِ امْرَأةٌ إذَِا نظََرتَْ إِلَيْهَا سََّتكَْ، وَإذَِا أمََرتْهََا أطَاعَتُكَ، 

وَإذَِا غِبْتَ عَنْهَا حَفِظَتُكَ فِـي نفَْسِهَا وَمَالِكَ«)1(.

واتە: باشتین ئافرەت ئافرەتێكە ئەگەر تەماشات كرد پێی دڵ 

خۆشبی، وە كە فەرمانت پێ كرد، گوێڕایەڵیت بكات، وە ئەگەر لە 

لاى نەبووى بتپارێزێ، لە نەفسى خۆی )ئاگادارى خۆى بێ()2(، وە 

ماڵەكەت بپارێزێ و )زێدەڕۆیی نەكات لە ماڵ سەرف كردن(.

)1( أخرجه أحَْمَد: 7415، وَالحَاكمُِ: 2682، وَالبزَّار: 8537، واللَّفظُ لهَُ، عَن أبي هُرَيرة.

)2( شتێك نەكات كە گوناهبار بێ و سومعەو ئابڕووى خۆى و مێردەكەى لەكەدار 
بكات.

فەرموودەی

ڕوونکردنەوەی ٣٠ فەرموودەی پێغەمبەر

ڕوونكردنەوە

الحَِاتُ قاَنتِاَتٌ حَافِظاَتٌ للِغَْيْبِ  1- وەسفى خوا بۆ ئافرەتانى باش، ئەوەیە: چ فاَلصَّ
بِماَ حَفِظَ اللهچچالنساء. ئەوەى لەم ئایەتە وەردەگیرێ: زەقترین نیشانەى 

ئافرەتى باش، یەكەم: گوێڕایەڵى پیاوەكەیانن لە كارى چاك، دووەم: لە كاتى دیار 
نەبوونى پیاوەكەیان پارێزەرى كەسایەتى خۆیان و پیاوەكەیانن، پارێزەرى ماڵ و 
سامان و نهێنى مێردەكەیانن، ئاگادارى منداڵەكانیانن، بۆ كچانیش بە هەمان 

شێوە پارێزەرى كەسایەتى خۆیان و باوك و براو ئەهلەكەیانن.

2- هەركات ئافرەت دڵى پیاوى خۆشكرد، زیاتر بۆى هەیە پیاو لێى ڕازى بێ و 
خۆشى بوێ، دەرەنجامى ئەم هەڵسوكەوتەى ئافرەت بریتیە لە بەختەوەر بوونى 
دونیاو ڕەزامەندى خوا لە دواڕۆژ، بۆ پیاویش بە هەمان شێوە، وەك چۆن باشترین 
نیعمەتى خوا لە دونیا بۆ پیاو ئافرەتێكى چاكە كە دڵخۆشكەرى بێ، بە هەمان 

شێوە بۆ پیاویش وایە، دەبێ دڵخۆشكەرى هاوسەرەكەى بێ.

پیاو  كردنى  بەختەوەر  هۆكارەكانى  هەموو  لەسەرى  پێویستە  ئافرەت   -3
بگرێتە بەر، لە پێناو دەستبەركردنى پێكەوە ژیانێكى ئاشتیانە، ئەوانەى لەم 
فەرموودە هاتوون، هۆكارى زۆر گرنگ و گەورەن، وە داخوازى دڵى هەموو 
هەوڵى  و  بڕوانن  لێیان  گرنگیەوە  بە  پێویستە  بۆیە  ئافرەت،  لە  پیاوێكە 

جێبەجێكردنیان بدەن.

4- پیاوان و ئافرەتان پێویستە پێش هاوسەرگیریى تەواو سەرنجى یەك بدەن، 
و  ماڵ  دینداریی،  ڕووى  لە  یەكترن،  شایستەى  ئایا  چارەنووسانە،  ڕوانینێكى 
یەكدى،  ئاواتەكانى  بەجێهێنانى  منداڵ،  و  ماڵ  بەڕێوەبردنى  جوانیی،  سامان، 
پێكەوە ژیانى هاوبەش، بەڵام جوانترین هەڵبژاردن بە بڕواى من، هەڵبژاردنى 
كەسێكە ڕووحى جوان بێت، نەك ڕووخسار، كۆمەڵێك سیفەتى تایبەتى هەبن 
لە: سادەیی، وەفا، لێبوردەیی، سینگ فراوانى، پۆزش بۆ هێنانەوە، نەرم ونیانى،  

لە ڕووە شەرعیەكەش، دیندارێكى ئەصڵى بێ، نەك عادەتى!

چاکترین پیاو ئەو پیاوەیە 
بۆ هاوسەر و خێزانەکەی چاکە

 : ِعَنْ عَائِشَةَ رَضَِ اللهُ عَنْهَا، قَالتَْ: قَالَ رَسُولُ الله

»خَيُْكُمْ خَيُْكُمْ لأهَْلِهِ، وَأنَاَ خَيُْكُمْ لأهَْلِ«)1(.

  پێغەمبەرى خوا  دەڵێ:  بێ(،  ڕازى  لێى  )خوا  عائیشە  واتە: 

فەرموویەتى: باشترینتان باشترینتانن بۆ خاووخێزانەكەى، وە من لە 

هەمووتان باشترم بۆ خاووخێزانەكەم.

)1( أخرجه الترمذي ف سننه ح 3895 وقال حسن صحيح.

فەرموودەی

ڕوونكردنەوە

1- گەورەیی پێغەمبەر  لەوەدایە: هەمیشە ئەوەی دەیفەرموو، پێشتر بە 

کردەوە ئەنجامی داوە، وێنەی ئەوەی لێرە فەرموویەتی، بە کردەوە ئەنجامی 

داوە: پێغەمبەر  قاچی داناوە بۆ ئەوەی صەفیەی خێزانی تا قاچ بخاتە سەر 

ئەژنۆی و سەربکەوێ بەسەر حوشترەکەیدا، کە بەرز بووە، صەفیە پێی لەسەر 

ئەژنۆی پێغەمبەر  داناوە تا سەربکەوێ)1(.

2- هەروەها لە نێو ماڵ و خێزانەکانی بەهەمان شێوە مامەڵەی کردوە، چونکە 

دەرو دەروونی یەک بووە، دایکمان عائیشە )خوا لێی ڕازی بێ( دەفەرموێ: 

چیمان ویستبێ لە ئیش و کاری ماڵ و یارمەتی دان و، تەنانەت دوورینی 

پۆشاکی خۆی و، نەعلەکانی خۆی ئەنجامی دەدا، سەرباری بەبەزەیی و نەرم و 

نیان و لێبوردەیی زۆری لەگەڵیان)2(.

3- هەروەها ئەنەسی کوڕی مالیک دەڵێ: هەرگیز پێغەمبەر  دەستی بەرز 

نەکردۆتەوە تا لە خێزان و منداڵ وخزمەتکارەکانی بدات)3(.

4- ئەوەی باسمان کرد، ئەوەی لێ وەردەگیرێ: پیاو دەبێ سادە بێ، ژیان بە 

سادەیی تەماشا بکات، بەداخەوە! لەمڕۆدا لە ناو مسوڵماناندا پیاو هەیە گەر 

دەرگای سەیارە بۆ خێزانی بکاتەوە، ڕەنگە پێی وابێ لە کەسایەتی دابەزیوە، 

ئەی مسوڵمان! چئو  ئۇ ئۇ  ئۆ  ئۆ  ئۈ  ئۈ   ئې  ئجچ الاحزاب.

)1( }قال أنس رأَيَتُْ رسَُولَ اللَّهِ ... يجَْلِسُ عِنْدَ بعَِيِرەِ فيََضَعُ رُكْبَتهَُ فتَضََعُ صَفِيَّةُ رجِْلهََا عَلَى رُكْبَتِهِ 
حَتَّى ترَكْبََ{ أخرجه البخاري: 4211. 

)2( سَألَتُْ عَائشَِةَ ما كانَ النبيُّ    يصَْنَعُ ف بيَْتِهِ؟ قالتَْ: كانَ يكَونُ ف مِهْنَةِ أهْلِهِ - تعَْنِي خِدْمَةَ 
، يفَْلِ ثوَْبهَُ، وَيحَْلبُُ شَاتهَُ، وَيخَْدُمُ  أهْلِهِ{ أخرجه البخاري: 676، }وقالت: كاَنَ بشََاً مِنَ البَْشَِ

حَهُ الْألَبَْانِيُّ..  نفَْسَهُ{أخَْرجََهُ البُْخَاريُِّ فِ الْأدََبِ المُْفْردَِ، وَصَحَّ

{ أخرجه ابن حبان: 488..  )3( }ما رأيَتُْ رسولَ اللهِ  ضَرب خادمًا قطُّ ولا ضَرب امرأةً له قطُّ

خراپترین ژن و مێرد

»إنَِّ مِنْ أشََِّ النَّاسِ عِنْدَ اللَّهِ مَنْزِلَةً يَوْمَ الْقِيَامَةِ الرَّجُلُ يُفْضِ إِلَ 

امْرَأتَِهِ، وَتفُْضِـي إِليَهِ، ثمَُّ يَنْشُُ سَِّهَا«)1(.

دوایی،  ڕۆژى  لە  لە لاى خوا  بێگومان خراپتینى خەڵكى  واتە: 

بۆ سەرجێیى  ژنێكە  وە  ژنەكەى،  بۆ سەرجێیى چۆتە لاى  پیاوێكە 

بڵاوى  و  دەكات  باس  خەڵكى  بۆ  دێ  پاشان  پیاوەكەى،  لاى  چۆتە 

دەكاتەوە )كە ئاواو ئاواى لەگەڵ هاوسەرەكەى كردوە(.

)1( أخرجه مُسْلِم: 1437، عن أبَي سعيد الخدري.

فەرموودەی

ڕوونكردنەوە

1- لەم فەرمایشتەدا پێغەمبەرى خوا  ئاماژە بە خراپترین جۆرى ژن و مێرد 

دەكات )خوا پەنامان بدات(، بە سیفەتى خیانەت وەسفیان دەكات، ئەویش 

بردنە دەرەوەى نهێنیەكانى نێو ماڵە، یەكێكە لە كارە قەدەغەكراوەكان.

پێویستە  هەیە،  یەكدی  لاى  زۆریان  نهێنى  مێرد  و  ژن  ئەوەى  لەبەر   -2
لەسەریان نهێنیەكانى یەكدى بپارێزن بە شێوەیەكى گشتى، بە تایبەت بابەتى 
سەرجێى و جووتبوون و، ئەوەى دەگوزەرێ لە نێوانیان، كە ئەم فەرموودە 
هەژمار  گەورەكان  گوناهە  لە  یەكێك  بە  پێكردوە،  ئاماژەى  ڕوونى  بە  زۆر 

كراوە، بۆیە پارێز لە خوا بكەن، نهێنى یەكدى ئاشكرا مەكەن.

ئەوەى  و  جوتبوون  مەسەلەى  پاراستنى  باسى  تەنیا  فەرموودە  ئەم   -3
دەگوزەرێ ناگرێتەوە، بەڵكو هەر قسەیەك، یان كردەوەیەك، كە لە دەرەوەى 
ئەم بابەتەش دەكرێ، بێگومان هەمووى نهێنین و دەبێ پارێزراوبن، بۆیە 
دەبێ نهێنى هەموو كەس بپارێزرێ، بەڵام ئەوەى لە نێوان ژن و مێردە زۆر 

هەستیارە بۆیە زیاتر جەختى لێكراوەتەوە.

ڕاگرتنى  تواناى  دەكات،  ئاشكرا  نهێنیەكان  مەكە،  كەسە  ئەو  4- قسە لاى 
ثَ الرَّجُلُ الرَّجُلَ  ئەمانەت پاراستنى نیە، پێغەمبەر  دەفەرموێ: »إذَِا حَدَّ
بِالْحَدِيثِ، ثمَُّ الْتَفَتَ فَهِيَ أمََانةٌَ«)1(، واتە: ئەگەر پیاوێك قسەى بۆ پیاوێك 
كاتى  لە  )واتە:  ئەمانەتە  ئەوە  دایەوە،  ئاوڕى  وەرگێڕاو  ڕووى  پاشان  كرد، 

ئاوڕدانەوە مەبەستى ئەوە بوو كەس ئەم قسانە نەبیستێ(.

پێ  خۆت  دەزانى  ئەگەر  تكایە  دەكرێ،  لەلا  قسەت  كەسەی  ئەو  ئەى 
كۆنتڕۆڵ ناكرێ، ڕێگە مەدە قسەى تایبەتت لەلا بكرێ.

نَهُ الألباني. )1( أخرجه أبو داود: 4870، عَنْ جَابِرِ بنِْ عَبْدِ اللَّهِ، وَحَسَّ

جوانیەكانى یەكتر ببینن

»لاَ يَفْركَْ مُؤْمِنٌ مُؤْمِنَةً، إنِْ كَرەَِ مِنْهَا خُلُقًا، رَضَِ مِنْهَا آخَرَ«)1(. 

واتە: با هیچ پیاوێكى ئیماندار هیچ ئافرەتێكى ئیماندار نەبوغزێنێ، 

ئەگەر ڕقى لە سیفەتێكى خراپی بوو، ئەوە سیفەتێكى دیكەى باشى 

هەیە كە لێى ڕازییە.

)1( أخرجه مسلم: 1469، عَنْ أبَِي هُرَيرْةََ.

فەرموودەی

ڕوونكردنەوە

1- ئەم فەرموودە فێرى ماناى وەفاو بەخشندەییمان دەكات، ئەى ژن! ئەى 

پیاو! كامتان سەدا سەد ئەویترتان قبوڵە، بە دڵە، لێى ڕازیە؟! بێگومان هیچ 

كامتان، مادام حەز دەكەى و داوا دەكەى ئەو بەو هەڵەو كەم و كورتیانە 

قبوڵت بكات، تۆش بۆ ئەو وا بە.

2- پێغەمبەرى خۆشەویست  بە پیاو دەفەرموێ: لەبەر سیفەتە باشەكانى 

لە سیفەتە خراپەكانى  كاتدا چاوپۆشیش  لە هەمان  بوێ،  خێزانت خۆشت 

بكە، دیارە لە بەرانبەریشدا دیسان ئافرەتی ئیمانداریش نابێ پیاوى ئیماندار 

ببوغزێنێ، واتە: ژن و پیاو نابێ یەكدى ببوغزێنن، لەبەر چەند سیفەتێك كە 

تێیاندا هەیە و بە دڵیان نیە.

3- ئەوپەڕیى سپڵەیی لە نێوان ژن و پیاو ئەوەیە كە چاكەكانى یەكتر فەرامۆش 

بكەن وا پێشان بدەن خێریان لە یەكدى نەبینیوە، چونكە هەردووكیان لەم 

ڕەفتارەدا هەم ستەم دەكەن، هەم ڕاست ناكەن، بۆیە تا دەكرێ با لە نێوان 

خۆمان ئەهلى وەفاداریی و سوپاسگوزاریی بین.

پۆشتەیی ئافرەتان

اللَّهُ  رَضَِ  بكَْرٍ  أبَِ  بِنْتِ  أَسْمَءَ  أنََّ  عَنْهَا:  اللَّهُ  رَضَِ  عَائِشَةَ  »عَنْ 

عَنْهُمَ دَخَلَتْ عَلَ رَسُولِ اللَّهِ  وَعَلَيْهَا ثِيَابٌ رقَِاقٌ، فَأعَْرضََ عَنْهَا 

رَسُولَ اللَّهِ ، وَقَالَ لَهَا: يَا أَسْمَءُ! إنَِّ الْمَرْأةََ إذَِا بَلَغَتِ الْمَحِيضَ، 

يْهِ«)1(. وَكَفَّ وَجْهِهِ  إِلَـى  وَأَشَارَ  هَــذَا  إِلاَّ  مِنْهَا  يُرَى  أنَْ  يَصْلُحْ  لَمْ 

واتە: دایكمان عائیشە )خوا لێی ڕازی بێ( دەڵێ: ئەسمائی كچی ئەبو 

بەكر )خوا لێی ڕازی بێ(، هاتە لای پێغەمبەری خوا ، وە پۆشاكێكی 

تەنكی لەبەردا بوو، پێغەمبەری خوا  ڕووی لێ وەرگێڕاو، پێی فەرموو: 

ئەی ئەسماء! ئافرەت دوای ئەوەی كە باڵغ دەبێ، ناگونجێ لێی ببینرێ 

مەگەر ئێرەی، ئاماژەی كرد بۆ ڕووخسارو، هەردوو لەپە دەستی.

)1( أخرجه أبو داود: 4104، وصححه الألباني، وقال الهيثمي ف المجمع: فيه ابن لهيعة، 
وحديثه حسن، وبقية رجاله رجال الصحيح.

فەرموودەی

ڕوونكردنەوە

1- خوا  دەفەرموێ: ئافرەت نابێ جوانی خۆی دەرخات: چڳ  ڳ       

ڳ  ڱ    ڱ  ڱ  ڱ...ئىچالنور، ئەم فەرمایشتەى پێغەمبەر  ئەم 
ئایەتەمان بۆ تەفسیر دەكات، كە دەگونجێ، ڕووخسارو دەستەكانى دیاربن.

ئایەتى  دابەزینى  پێش  ڕووداوە  ئەم  ئەوەیە:  بۆچوونیان  زانایان  زۆربەى   -2

حیجاب بووە، ئەگەرنا )ئەسماء(ێك كە كچى ئەبو بەكرى صیددیق بێ )خوا 

لێیان ڕازى بێ(، بێگومان هەر ئەوەى لێ چاوەڕوان دەكرێ باشترین كچى 

. ڕۆژگارى خۆى بێ، گوێڕایەڵترین كچ بێ بۆ فەرمانى خوا و پێغەمبەرى خوا

3- پۆشاكى ئافرەتان پێویستە گشت مەرجە شەرعیەكانى تێدابن، كە بریتین 

لە: تەنك نەبێ، تەسك نەبێ، كورت نەبێ، بۆندار نەبێ، بە جۆرێك نەبێت 

ببێتە هۆكارى سەرنج ڕاكێشانى پیاوان و گوناهبار كردنیان.

4- خاڵێكى زۆر كاریگەر لەم فەرموودە بە دى دەكرێ، ئەوەیە: لەگەڵ ئەوەى 

خودى  عائیشە  دایكە  بووەو،    پێغەمبەر  خێزانى  خوشكى  خان،  ئەسماء 

خۆى لەوێ، ئنجا )پێغەمبەر ( ڕووى وەرگێڕاوە لە ڕووانینى ئەسماء خان! 

دەبێ  ناسكترین شێوە،  بە  ڕێنماییە،  ئەمە جوانترین  ئافرەتان  و  پیاوان  بۆ 

هەردوولامان ئاگادارى چاومان بین لە ڕووانینە قەدەغە كراوەكان.





كۆتایی كتێب

خۆشەویستى خوا بۆ بەندەكانى

»يَا ابْنَ آدَمَ! مَهْمَ عَبَدتنَي وَرَجَوتنَي وَلَمْ تشُْكِْ ب شَيْئَاً، غَفَرتُْ 

مَءِ وَالأرَْضِ خَطَايَا  لَكَ عَلَ مَا كَانَ فِيكَ، وَإنِْ استَقْبَلْتَني بـِمِلءِ السَّ

وَذُنوُباً، اسْتَقْبَلْتُكَ بِـمِلْئِهنَّ مِنَ الْمَغْفِرةَِ وَأغَْفِرُ لَكَ وَلاَ أبَُال«)1(.

خواى بەخشندەو میهرەبان فەرموویەتی:

واتە: ئەی نەوەى ئادەم! هەرچەند تۆ بەندایەتیم بۆ بكەى و، 

چاوەڕێى ئومێدم لێبكەى، )مادام( هیچ هاوبەشێكم بۆ بڕیار نەدەى، 

ئەوە منیش هەرچی تۆ كردبت )لە گوناهو تاوان( لێت خۆش دەبم، 

)ئەى بەندەى خۆم!( ئەگەر پڕ بە ئاسمان و زەوی لە گوناهو تاوان 

لێبوردن  لە  زەوى  و  ئاسمان  پڕی  بە  منیش  لام،  بۆ  بگەڕێیتەوە 

پێشوازیت لێ دەكەم، وە لێت خۆش دەبم، هیچ باكم نیە.

حَهُ الألباني. )1( أخرجه البَيْهَقِيُّ ف »شعب الإيمان«: 1040، عن أبي الدرداء، وَصَحَّ

فەرموودەی

٣0

ڕوونكردنەوە

لەبەر ئەوەى هێندە ڕوونە، پێویست بە قسە لەسەر كردن ناكات!!!

